
Ágrip 
Fyrstu heildarlög um kosningar á Íslandi, nr. 112/2021, sem tóku gildi um síðustu áramót eru 

umfjöllunarefni þessarar ritgerðar. Þau eru afrakstur umtalsverðrar vinnu á umliðnum árum 

sem miðaði að einföldun regluverks og að gera umgjörð um framkvæmd kosningamála 

nútímalegri og skýrari. Regluverk varðandi allar almennar kosningar er nú á einum stað, í einum 

nútímalegum lagabálki sem kemur í stað fernra laga sem áður giltu um framkvæmd mismunandi 

kosninga. Þau lög, sem felld voru úr gildi við gildistöku laganna, eru lög um framboð og kjör 

forseta Íslands, nr. 36/1945, lög um kosningar til sveitarstjórna, nr. 5/1998, lög um kosningar til 

Alþingis, nr. 24/2000, og lög um framkvæmd þjóðaratkvæðagreiðslna, nr. 91/2010. Ýmis 

nýmæli er að finna í kosningalögunum og þeim verða gerð nokkur skil. Má nefna að hlutverk 

Landskjörstjórnar er orðið mun viðameira en áður, sérstök úrskurðarnefnd kosningamála hefur 

verið sett á laggirnar auk ýmissa breytinga við fyrirkomulag kosninga svo sem við talningu og 

uppgjör. Kjörskrá verður framvegis rafræn og reglur um hæfi kjörstjórnarmanna hafa verið 

hertar. Réttindi kjósenda sem búsettir eru erlendis hafa verið aukin og gerðar breytingar til 

batnaðar fyrir þá kjósendur sem af einhverjum ástæðum þurfa aðstoð við kosningu. Einnig er 

umfjöllun um alþingiskosningarnar 25. september 2021 en um þær giltu lög um kosningar til 

Alþingis, nr. 24/2000, þar sem nýju lögin höfðu ekki tekið gildi. Fjallað verður stuttlega um kærur 

sem komu fram í kjölfar kosninganna og það fyrirkomulag að Alþingi sjálft úrskurði um hæfi 

þingmanna. 

Lykilhugtök: Kosningar, nýmæli, einföldun regluverks, Landskjörstjórn, hæfisreglur. 

Abstract 
The first comprehensive law on elections in Iceland, no. 112/2021, which entered into force on 

1 January 2022, are the subject of this dissertation. They are the result of extensive work in 

recent years aimed at simplifying the regulatory framework and making the foundation for the 

conduct of electoral affairs clearer and more up to date. Regulations regarding all general 

elections have now been merged into one modern body of law, which replaces four laws that 

previously applied to the conduct of different elections. The laws that were repealed upon the 

entry into force of the law are the Act on the Candidacy and Election of the President of Iceland, 

no. 36/1945, Act on Elections to Local Governments, no. 5/1998, The General Elections Act no. 

24/2000, and the Act on the conduct of referendums, no. 91/2010. Various innovations can be 

found in the election law. It is worth mentioning that the role of the National Electoral 

Commission is much more extensive than before, a special electoral committee was established 

as well as various changes to the election system such as counting votes and settlement, 

tightened rules on the competences of electoral commissions, electronic electoral roll, 

increased rights of voters living abroad, and changes aimed at making the voting process easier 

for voters who for some reason need assistance at the polling station. There is also a discussion 

on the Parliament elections on 25 September 2021, which was governed by the General 

Elections Act, no. 24/2000, as the new law had not entered into force. Complaints were put 

forward in the aftermath of the elections, concerning the arrangement whereby the ruling on 

the qualifications of the elected members was in the hands of the Parliament itself. 

Key concepts: Elections, innovations, simplification of regulations, National Electoral 

Commission, competences of electoral commissions. 

Formáli 
Í aðdraganda síðustu alþingiskosninga, í október síðastliðnum, birtist frétt um einstakling sem 

var synjað um aðstoð maka síns í kjörklefa við utankjörfundaratkvæðagreiðslu, vegna mats 

kjörstjóra á hæfni hans til að greiða atkvæði.1 Fréttin vakti áhuga á að skoða betur réttindi 

einstaklinga sem þurfa af einhverjum ástæðum aðstoð á kjörstað við að greiða atkvæði og hvort 

tekið væri með öðrum hætti á því í nýju kosningalögunum, nr. 112/2021. Samkvæmt eldri 

lögum voru skilyrði fyrir aðstoð að viðkomandi gæti ekki greitt atkvæði af sjálfsdáðum vegna 

„sjónleysis eða þess að þeim sé hönd ónothæf“.2 Kveikti sú skoðun svo hugmyndina að efni 

þessarar ritgerðar, sem er lokahnykkurinn á þriggja ára BA námi mínu við lagadeild Háskólans á 

Akureyri. 

Máltækið „það þarf heilt þorp til að ala upp barn“ á ágætlega við þegar ég lít yfir 

vegferðina þessi ár. Ég hef notið stuðnings úr ýmsum áttum, frá fjölskyldu, vinum, kennurum 

og ekki síst samnemendum sem margir hafa reynst ómetanlegir. Kristín Thorberg er þar fremst 

í flokki ásamt strákunum, Aroni, Eyjólfi, Hauki og Trausta sem hafa verið einstaklega hvetjandi 

og drifið mig áfram í náminu. Helgu Thorberg vil ég færa kærar þakkir fyrir leiðsögn og yfirlestur 

verkefna. Leiðbeinandi minn, Júlí Ósk Antonsdóttir, fær bestu þakkir fyrir gagnlegar ábendingar 

og góð ráð frá fyrsta spjalli vorið 2019 til loka þessa áfanga. Fjölskylda mín á heiður skilið fyrir 

stuðning, hvatningu og þolinmæði. 

 

 
1 Ingunn Lára Kristjánsdóttir, „Konu með Alzheimer neitað um fylgd fulltrúa í kjörklefa“ frettabladid.is (Reykjavík, 21. september 

2022) <https://www.frettabladid.is/frettir/konu-med-alzheimer-neitad-um-fylgd-fulltrua-i-kjorklefa/> skoðað 21. 
september 2021. 

2 Alþt. 2020-2021, A-deild, þskj. 401 - 339. mál. Um 90. gr. 

1 Inngangur 
Umfjöllunarefni ritgerðarinnar er ný kosningalög, nr. 112/2021, frá 25. júní 2021 (hér eftir 

kosningalög) sem tóku gildi 1. janúar sl. og sú einföldun regluverks sem felst í lögunum, þar sem 

fernum lögum er steypt saman í ein. Þau lög sem felld voru úr gildi við gildistöku nýju laganna 

eru lög um framboð og kjör forseta Íslands, nr. 36/1945, lög um kosningar til sveitarstjórna, 

nr. 5/1998, lög um kosningar til Alþingis, nr. 24/2000, og lög um framkvæmd 

þjóðaratkvæðagreiðslna, nr. 91/2010. Markmiðum þessara nýju laga verða gerð skil, ásamt 

nýmælum sem lögin fela í sér og tilefni þess að ráðist var í endurskoðun laga um kosningar.  

Rýnt verður í skýrslur Lýðræðis- og mannréttindaskrifstofu Öryggis- og samvinnustofnunar 

Evrópu (hér eftir ÖSE) sem beindi tilmælum til íslenskra yfirvalda á árunum 2009, 2013 og 2017 

um að gera úrbætur á lagaumgjörð kosninga. Þá hafa borist ábendingar frá landskjörstjórn og 

kjörbréfanefnd Alþingis um að þörf sé á úrbótum, ásamt því að umsagnir bárust til Alþingis á 

vinnslutíma frumvarpsins og til stjórnskipunar- og eftirlitsnefndar, sem fjallaði um málið. 

Megintilgangur nýju laganna er einföldun regluverks og var nokkur aðdragandi að 

endurskoðun eldri laga, meðal annars vegna áður nefndra tilmæla og ábendinga frá ÖSE, 

landskjörstjórn og kjörbréfanefnd Alþingis. Í ritgerðinni verður leitast við að skoða hvort 

markmið um einföldun regluverks nái fram að ganga og hver áhrif nýmæla laganna eru. Verður 

það gert með því að skoða sögulega þróun og stikla á stóru um ýmislegt varðandi kosningar á 

Íslandi fyrr og nú. Í nýju lögunum felast ýmis nýmæli, til dæmis um breytt hlutverk 

Landskjörstjórnar, nýja úrskurðarnefnd kosningamála, breytt fyrirkomulag við kosningar svo 

sem við talningu og uppgjör og rafræna kjörskrá. Breytingarnar eru til batnaðar fyrir þá 

kjósendur sem af einhverjum ástæðum þurfa aðstoð við að greiða atkvæði og fá kjósendur sem 

búsettir eru erlendis einnig aukin réttindi. 

 Um alþingiskosningarnar 25. september 2021 giltu lög um kosningar til Alþingis, þar sem 

nýju lögin höfðu ekki tekið gildi. Fjallað verður stuttlega um kærur sem komu fram í kjölfar 

kosninganna og það fyrirkomulag að Alþingi úrskurði sjálft um hæfi þingmanna. Einnig verður 

reynt að svara vangaveltum um hvort niðurstöður kosninganna hefðu orðið á annan veg ef kosið 

hefði verið samkvæmt nýju lögunum. Að lokum verða niðurstöður svo dregnar saman. 

2 Sögulegt ágrip 
Fyrstu bæjarstjórnarkosningar í Reykjavík fóru fram árið 1836.3 Samkvæmt erindisbréfi, sem 

gefið var út haustið 1836, skyldu bæjarfulltrúar vera fjórir, þrír úr hópi húseigenda og 

verslunarstjóra en einn úr hópi tómthúsmanna. Í þessum fyrstu kosningum voru aðeins tveir 

fulltrúar kjörnir því fyrir voru tveir menn sem höfðu gegnt starfi kjörborgara sem var ætlað að 

vera bæjarfógeta til ráðuneytis um málefni Reykjavíkur, samkvæmt konungsbréfi frá 1787.4 

Kjósendur gátu valið milli þriggja manna úr hvorum hópi sem bæjarfógeti tilnefndi. Nokkur 

breyting varð á réttindum tómthúsmanna með þessu því þótt þau væru takmörkuð við þá sem 

bæjarfógeti og bæjarfulltrúar töldu verðuga var í fyrsta sinn sýnt í verki að þessari stétt manna, 

sem var fjölmenn og atvinnulífi bæjarins mikilvæg, bæri einhver réttindi.5 

 Árið 1872 var sjálfstjórn sveitarfélaga komið á að nýju með tilskipun um sveitarstjórn á 

Íslandi nr. 49/18726 en hún hafði verið afnumin árið 1809 með Instrúx fyrir Hreppstjórnar=menn 

á Islandi.7 Með tilskipuninni skipaði Kristján IX Danakonungur fyrir um „stjórn sveitamálefna í 

sveitum Íslands“, fjölda hreppsnefndarmanna, kosningarétt og kjörgengi ásamt fyrirmælum um 

framkvæmd kosninga, auk ýmissa ákvæða um skyldur og verkefni sveitarstjórnarmanna.8 Var 

þessi tilskipun í gildi í 33 ár fram að setningu sveitarstjórnarlaga nr. 43/1905, síðar fylgdu 

sveitarstjórnarlög nr. 12/1927, nr. 58/1961 og nr. 8/1986.9 Almenn ákvæði um kosningar í 

málefnum sveitarfélaga voru fyrst um sinn í sjálfum sveitarstjórnarlögunum en síðar voru 

almenn ákvæði um kjörgengi og kosningarétt í sveitarstjórnarmálum lögfest með lögum nr. 

49/1909. Í þrígang voru sett almenn heildarlög um kosningar í málefnum bæjar- og 

 
3 Hagstofa Íslands, „Sveitarstjórnarkosningar á fullveldistímanum“ (Hagstofa Íslands, 17. maí 2018) 

<https://hagstofa.is/utgafur/frettasafn/kosningar/sveitarstjornarkosningar-a-fullveldistimanum/> skoðað í febrúar 2020. 
4 Páll Líndal, Reykjavík: byggðarstjórn í þúsund ár. Saga sveitarstjórnar frá upphafi til 1970 (Reykjavíkurborg 1986) 38. 
5 Helgi Þorláksson o.fl., Reykjavík í 1100 ár: safn til sögu Reykjavíkur (Sögufélag 1974) 151. 
6 „Tilskipun um sveitarstjórn á Íslandi nr. 49/1872“ (Héraðsskjalasafn Kópavogs, e.d.) < 

https://heradsskjalasafn.kopavogur.is/asset/1902/1872_binder3.pdf > skoðað í febrúar 2022. 
7 „Instrúx fyrir Hreppstjórnar=menn á Íslandi“ (Bækur.is, e.d.) 

<https://baekur.is/bok/000255768/0/4/Instrux_fyrir#page/n3/mode/2up> skoðað í febrúar 2022. 
8 „Tilskipun um sveitarstjórn á Íslandi nr. 49/1872“ (Héraðsskjalasafn Kópavogs, e.d.) < 

https://heradsskjalasafn.kopavogur.is/asset/1902/1872_binder3.pdf > skoðað í febrúar 2022. 
9 Samband íslenskra sveitarfélaga, „Saga sveitarstjórnarlaga“ (Samband íslenskra sveitarfélaga, 2020) 

<https://www.samband.is/verkefnin/stjornsysla/sveitarstjornarlog/saga-sveitarstjornarlaga/> Skoðað í mars 2022. 

sveitarfélaga, lög nr. 43/1926, lög nr. 59/1929 og lög nr. 81/1936.10 Með sveitarstjórnarlögum 

nr. 58/1961 var ákveðið að ákvæði laga um kosningar til Alþingis skyldu einnig gilda um 

sveitarstjórnarkosningar, slíkt væri til hagræðis því þau væru í verulegum atriðum alveg eins og 

nauðsynleg frávik hvorki mörg né fyrirferðarmikil.11 Sama fyrirkomulag var einnig í 

sveitarstjórnarlögum nr. 8/1986 en við endurskoðun þeirra á 122. löggjafarþingi 1997-1998 var 

vikið frá því og ákveðið að setja sérstök lög um sveitarstjórnarkosningar, slíkt fyrirkomulag 

tíðkaðist á hinum Norðurlöndunum og gæfist vel. Með þessu voru gerðar nauðsynlegar 

breytingar til þess að ákvæði laga um sveitarstjórnarkosningar tilheyrðu einum lögum en væri 

ekki skipt milli laga um kosningar til Alþingis annars vegar og sveitarstjórnarlaga hins vegar.12 

Varð frumvarpið að lögum nr. 5/1998 sem giltu fram að gildistöku núgildandi kosningalaga nr. 

112/2021 en halda gildi sínu fram yfir 14. maí við atkvæðagreiðslur íbúa sveitarfélaga 

samkvæmt bráðabirgðaákvæði IX í sömu lögum, sbr. 1. gr. laga nr. 137/2021.13 

Fyrstu lög um kosningar til Alþingis eru nr. 16/1877 en í stjórnarskránni frá árinu 1874, um 

hin sérstöku málefni Íslands, var kveðið á um að nákvæmari reglur um alþingiskosningar skyldu 

settar í kosningalög. Áður hafði verið kosið til Alþingis árið 1844, skv. tilskipun Kristjáns VIII 

Danakonungs frá 8. mars 1843.14 Frá setningu laganna árið 1877 hefur sex sinnum verið ráðist 

í heildarendurskoðun á lögum um kosningar til Alþingis, fram að gildistöku þeirra laga sem eru 

til umfjöllunar hér, nr. 112/2021.15  

 Um framboð og kjör forseta Íslands giltu lög nr. 36/1945 nánast óbreytt, ásamt ákvæðum 

laga um kosningar til Alþingis, þar til þau voru felld úr gildi með lögum nr. 112/2021.16 Sérstök 

lög um þjóðaratkvæðagreiðslur voru fyrst sett árið 2010 við gildistöku laga um framkvæmd 

þjóðaratkvæðagreiðslna nr. 91/2010. Fram að þeim tíma höfðu þær ekki farið fram frá stofnun 

lýðveldisins en í Stjórnarskrá lýðveldisins Íslands, nr. 33/1944, er að finna nokkur ákvæði um 

slíkar atkvæðagreiðslur.17  

 
10 Þórður Eyjólfsson, Alþingi og héraðsstjórn (Alþingissögunefnd 1952) 29. 
11 Alþt. 1961-1962, A-deild, bls. 272. 
12 Alþt. 1997-1998, A-deild, þskj. 257 - 225. mál. 
13 Lög um kosningar til sveitarstjórna nr. 5/1998. 
14 Alþingi, „Fylgiskjöl með skýrslu vinnuhóps 2016“ <https://www.althingi.is/pdf//kosningalog_frumvarp_og_fylgiskjol.pdf> 

fylgiskjal 12, bls. 147. 
15 Lög um kosningar til Alþingis nr. 18/1934; nr. 80/1942; nr. 52/1959; nr. 80/1987 og nr. 24/2000. 
16 Lög um framboð og kjör forseta Íslands nr. 36/1945. 
17 Lög um framkvæmd þjóðaratkvæðagreiðslna nr. 91/2010. 

 Frumvarp til nýrra/fyrstu heildarlaga um kosningar á Íslandi var lagt fram á 151. 

löggjafarþingi í lok nóvember 2020, þingskjal 401 - 339. mál. Var það afrakstur af vinnu 

starfshóps, sem forseti Alþingis skipaði í október 2018, til að endurskoða kosningalög, kanna 

fýsileika þess að setja heildarlöggjöf um framkvæmd kosninga auk kosta rafrænnar kjörskrár.18 

Málið var tekið til afgreiðslu 15. desember þegar flutningsmaður frumvarpsins, Steingrímur J. 

Sigfússon, þáverandi forseti Alþingis, kynnti frumvarpið og fór yfir tilurð þess og nauðsyn 

þessarar heildarlöggjafar um kosningamál á Íslandi.19  Frumvarpið lagði grunninn að 

kosningalögum nr. 112/2021, sem voru samþykkt á Alþingi þann 25. júní 2021 og tóku gildi 1. 

janúar 2022. 

  

 
18 Alþt. 2020-2021, A-deild, þskj. 401 - 339. mál. Greinargerð með frumvarpinu. 
19 Alþingi, „framsöguræða Steingríms J. Sigfússonar“ 339. mál á 38. fundi, 151. löggjafarþingi, 15. desember 2020. 

<https://www.althingi.is/altext/upptokur/raeda/?raeda=rad20201215T214112> skoðað í febrúar 2022. 

3 Tilgangur og þörf fyrir breytingar 
Um nokkurt skeið hafði verið bent á þörf fyrir almenna endurskoðun laga um alþingiskosningar. 

Mörg ákvæði þeirra laga höfðu verið nær óbreytt frá lýðveldisstofnun og ákvæði sem sneru að 

undirbúningi kosninga hér á landi og framkvæmd þeirra höfðu raunar lítið breyst í áraraðir. Þau 

ákvæði kosningalöggjafarinnar sem helst hefur verið breytt á síðustu árum snúa að vægi 

atkvæða, úthlutun þingsæta, kosningarétt, kjörgengi og kjördæmaskipan, og eru þau bundin í 

stjórnarskrá. Litlar breytingar hafa orðið á ákvæðum um kjörstjórnir, framboð 

stjórnmálasamtaka, atkvæðagreiðslur, bæði á kjördag og utan kjörfundar, meðferð kjörgagna 

og ákvæði um umboðsmenn stjórnmálasamtaka, réttindi þeirra og skyldur.20 Forseti Alþingis 

skipaði vinnuhóp, í júní 2014, um endurskoðun kosningalaga, sem skilaði skýrslu sinni í ágúst 

2016. Í erindisbréfi hópsins er meginmarkmiði endurskoðunarinnar lýst þannig: 

að undirbúa tillögu að heildarlöggjöf um framkvæmd kosninga, er tæki til kosninga til 

Alþingis, kosninga til sveitarstjórna, framboðs og kjörs forseta Íslands og framkvæmdar 

þjóðaratkvæðagreiðslna.21 

Önnur markmið voru að draga úr réttaróvissu með því að samræma framkvæmd kosninga, 

gera hana skilvirkari og skýra hlutverk stofnana sem annast hana. Endurskoðunin skyldi ekki 

taka til atriða sem bundin voru í stjórnarskrá eða ætla mætti að væru vandmeðfarin í 

stjórnmálalegu samhengi.22 Niðurstaða hópsins var sú að ekki væri raunhæft, miðað við umfang 

verkefnisins, að ráðast í vinnu við heildarendurskoðun kosningalöggjafarinnar og leggja fram 

tillögur að einni heildarlöggjöf. Störf hópsins voru því afmörkuð við endurskoðun laga um 

alþingiskosningar.23 Þeim sem koma að framkvæmd kosninga hefur orðið æ ljósara, vegna tíðra 

kosninga undanfarin ár, að breytinga er þörf. Í skýrslu vinnuhópsins er tilgreint að á átta ára 

tímabili, frá 2007-2014, hafi verið haldnar þrennar alþingiskosningar (2007, 2009 og 2013), 

tvennar sveitarstjórnarkosningar (2010 og 2014), tvennar forsetakosningar (2008 og 2012), 

 
20 Alþt. 2020-2021, A-deild, þskj. 401 - 339. mál. II. tilefni og nauðsyn lagasetningar. 
21 Alþingi, „Skýrsla vinnuhóps um endurskoðun kosningalaga“, (Alþingi, 10. ágúst 2016) bls. 21 

<https://www.althingi.is/pdf/kosningalog_skyrsla_%20vinnuhops_um_endurskodun_kosningalaga_17.%20agust_2016.pdf> 
skoðað í apríl 2022. 

22 Sama heimild, bls. 22. 
23 Sama heimild, bls. 23. 

þrjár þjóðaratkvæðagreiðslur (2010, 2011 og 2012) auk einna kosninga til stjórnlagaþings 

(2010).24 Frá 2014 hafa verið þrennar alþingiskosningar (2016, 2017 og 2021), einar 

sveitarstjórnarkosningar (2018) og tvennar forsetakosningar (2016 og 2020).25 Alþingi hafa 

borist nokkur álit frá kjörbréfanefnd og landskjörstjórn um þörf á endurskoðun laga um 

kosningar til Alþingis. Landskjörstjórn hefur þar að auki lagt til að sett verði heildarlöggjöf um 

kosningar. Þessu til viðbótar bárust ábendingar og athugasemdir frá sérfræðinganefnd ÖSE við 

stjórnsýslu kosninga í tengslum við úttekt nefndarinnar á þrennum alþingiskosningum (2009, 

2013 og 2017).26 Verður fjallað nánar um ábendingar þessarar þriggja aðila í köflum 3.1 og 3.2. 

Álitamál varðandi stjórnlagaþing og forsetakjör hafa verið lögð fyrir Hæstarétt, sem ógilti 

kosningu til stjórnlagaþings árið 2010 með ákvörðun sinni þann 25. janúar 2011.27 Vegna 

forsetakosninga árin 2012, 2016 og 2020 bárust Hæstarétti nokkrar kærur vegna framkvæmdar 

kosninganna, sem öllum var hafnað. Meðal þeirra var kæra frá þremur einstaklingum sem töldu 

brotið á rétti sínum til að velja sjálf aðstoðarmann við atkvæðagreiðslu í forsetakosningunum 

2012.28 Þá hefur umboðsmaður Alþingis fjallað um álitamál vegna málsmeðferðarreglna 

yfirkjörstjórna. Með bréfi, dags. 12. mars 2013, vakti hann athygli Alþingis og 

innanríkisráðuneytisins á að ástæða kynni að vera til að nánari reglur, í lögum eða 

stjórnvaldsfyrirmælum, yrðu settar um störf yfirkjörstjórna í tengslum við forsetakosningar. Auk 

þess að skýrt yrði í lögum um alþingiskosningar hvaða málsmeðferðarreglum landskjörstjórn og 

yfirkjörstjórnir skyldu fylgja.29 Vangaveltur um gildissvið hinna ýmsu laga um kosningar varðandi 

lög um umboðsmann Alþingis og upplýsinga- og stjórnsýslulög hafa vaknað í kjölfar ákvarðana 

Hæstaréttar og álits umboðsmanns Alþingis.30 

Nýjungar og ný tækni við framkvæmd kosninga, sem tekin hafa verið upp í kosningalöggjöf 

á hinum Norðurlöndunum, hafa einnig vakið upp umræðu um hvort heimila ætti notkun 

rafrænnar kjörskrár og rafrænna umsóknareyðublaða í kosningaferlinu hér á landi. En í sumum 

 
24 Alþingi, „Skýrsla vinnuhóps um endurskoðun kosningalaga“, (Alþingi, 10. ágúst 2016) bls. 41 

<https://www.althingi.is/pdf/kosningalog_skyrsla_%20vinnuhops_um_endurskodun_kosningalaga_17.%20agust_2016.pdf> 
skoðað í apríl 2022. 

25 Hagstofa Íslands, „Upplýst samfélag, kosningar“ (Hagstofa Íslands, e.d.) < https://hagstofa.is/talnaefni/ibuar/kosningar/ > 
skoðað í febrúar 2020. 

26 Alþt. 2020-2021, A-deild, þskj. 401 - 339. mál. II. tilefni og nauðsyn lagasetningar. 
27 Hæstiréttur, „Ákvarðanir 2011“ (Hæstiréttur Íslands, e.d.) <https://www.haestirettur.is/akvardanir/2011/> skoðað í apríl 2022. 
28 Hæstiréttur, „Ákvarðanir 2012“ (Hæstiréttur Íslands, e.d.) <https://www.haestirettur.is/akvardanir/2012/> skoðað í apríl 2022. 
29 Bréf umboðsmanns Alþingis 12. mars 2013 í máli nr. 7064/2012 <https://www.umbodsmadur.is/alit-og-

bref/mal/nr/8771/skoda/mal/> skoðað í apríl 2022. 
30 Alþt. 2020-2021, A-deild, þskj. 401 - 339. mál. II. tilefni og nauðsyn lagasetningar. 

nágrannalandanna hafa sveitarfélög val um hvort notuð er rafræn kjörskrá, prentuð eða hvort 

tveggja.31  

 

3.1 Ábendingar landskjörstjórnar og kjörbréfanefndar 
Alþingis 

Landskjörstjórn sendi forsætisnefnd Alþingis og formönnum þingflokka minnisblað 30. 

nóvember 2009 um „þörf almennrar endurskoðunar laga um kosningar til Alþingis“. 

Landskjörstjórn hafði um skeið talið þörf á endurskoðun ýmissa ákvæða laga um 

alþingiskosningar og hafði í samráði við forseta Alþingis ráðist í athugun á þeim árið 2008. Sú 

athugun, ásamt ábendingum í skýrslu ÖSE í kjölfar kosninga vorið 2009, leiddi til þess að 

landskjörstjórn benti á sjö tæknileg atriði í minnisblaðinu, varðandi framkvæmd 

alþingiskosninga, sem hún taldi að athugun ætti að beinast að: 

1. Stjórnsýsla við almennar kosningar 

2. Kjörskrárgerð 

3. Reglur um framboð 

4. Utankjörfundaratkvæðagreiðsla 

5. Kjörfundir og framkvæmd talningar 

6. Kosningakærur, meðferð þeirra og úrskurður Alþingis um lögmæti kosninganna 

7. Aðgangur kosningaeftirlitsmanna 

Þessum atriðum var ætlað að stuðla að skilvirkari og samræmdari framkvæmd kosninga, skýra 

hlutverk þeirra sem annast kosningar og draga úr réttaróvissu. Auk þess að reifa þessar 

hugmyndir lýsti landskjörstjórn vilja til að kostir og gallar heildarlöggjafar um kosningar hér á 

landi yrðu skoðaðir.32  

Með bréfi sínu dags., 6. maí 2013, til forsætisnefndar Alþingis og formanna þingflokka 

áréttaði landskjörstjórn ábendingar sínar um að fram færi almenn endurskoðun á lögum um 

alþingiskosningar. Enn fremur væri það skoðun hennar að málið skyldi unnið á grundvelli þess 

sem fram kom í minnisblaðinu frá 2009.33 

 
31 Alþt. 2020-2021, A-deild, þskj. 401 - 339. mál. II. tilefni og nauðsyn lagasetningar. 
32 Alþingi, „Fylgiskjöl með skýrslu vinnuhóps 2016“ <https://www.althingi.is/pdf//kosningalog_frumvarp_og_fylgiskjol.pdf> 

fylgiskjal 2, bls. 57-61 skoðað í apríl 2022. 
33 Alþingi, „Endurskoðun laga nr. 24/20200, um kosningar til Alþingis“ (Landskjörstjórn, 6. maí 2103) 

<https://www.althingi.is/pdf/kosningalog/bref_landskjorstjornar_20130506.pdf> skoðað í apríl 2022. 

Kjörbréfanefnd benti á í álitum sínum á 142. löggjafarþingi árið 2013, 146. löggjafarþingi 

árið 2016 og 148. löggjafarþingi árið 2017 á nauðsyn þess að ráðist yrði í heildarendurskoðun á 

lögum nr. 24/2000, um kosningar til Alþingis. Fara þyrfti yfir og endurskoða ýmis 

grundvallaratriði, s.s. jöfnun atkvæðisréttar, bæði milli kjördæma og stjórnmálaflokka eða 

stjórnmálasamtaka. Var bent á ákvæði 4. mgr. 31. gr. stjórnarskrárinnar þar sem segir:34 

Öðrum þingsætum en kjördæmissætum skal ráðstafa í kjördæmi og úthluta þeim til 

jöfnunar milli stjórnmálasamtaka þannig að hver samtök fái þingmannatölu í sem fyllstu 

samræmi við heildaratkvæðatölu sína. 

Í kosningunum árið 2013 varð meira ósamræmi en áður og til að uppfylla fyrirmæli 

stjórnarskrárinnar hefði þurft að fjölga jöfnunarsætum á kostnað kjördæmasæta, sem skulu 

vera minnst sex, skv. 3. mgr. 31. gr. stjórnarskrárinnar. Taldi kjörbréfanefnd að ekki þyrfti að 

ráðast í breytingar á stjórnarskránni heldur væri hægt að leiðrétta þetta misræmi með 

breytingum á kosningalögum. Benti nefndin á að þörf væri á samræmdu verklagi milli kjördæma 

og kjörstaða varðandi framkvæmd kosninga og úrvinnslu kjörgagna. Enn fremur að kjósendum 

væru kynntar meginreglur sem lagðar væru til grundvallar við mat á gildi atkvæða.35 

Í áliti sínu árið 2016 bætti kjörbréfanefnd við ábendingum um nauðsyn þess að lög um 

kosningar til Alþingis myndu kveða skýrt á um mat á gildi atkvæða, sem ágreiningur væri um 

milli umboðsmanna stjórnmálasamtaka og yfirkjörstjórnar, sbr. 100. gr. og 101. gr. laganna. Á 

það til að mynda við um atkvæðaseðla þar sem kjósandi hefur skyggt ferning framan við 

listabókstaf eða á sambærilegan hátt krotað í ferninginn en að öðru leyti ekki átt við seðilinn. 

Gæti það verið í tvennum tilgangi að mati nefndarinnar, annars vegar að kjósandi hafi með því 

ætlað að kjósa þann tiltekna lista eða hins vegar viljað breyta atkvæði sínu. Getur það sama átt 

við ef stjórnmálasamtök hafa fengið úthlutað nýjum listabókstaf og eldri bókstafur er ritaður á 

atkvæði greitt utan kjörfundar. Einnig lagði nefndin áherslu á að upplýsingagjöf og leiðbeiningar 

 
34 Alþingi, „Álit og tillögur kjörbréfanefndar“ (Kjörbréfanefnd, 6. júní 2013) bls. 7 

<https://www.althingi.is/pdf/Alit_kjorbrefanefndar_2013.pdf>; Álit og tillögur kjörbréfanefndar“ (Kjörbréfanefnd, 6. 
desember 2016) bls. 5-6 < https://www.althingi.is/pdf/Alit_kjorbrefanefndar_2016.pdf>; „Álit og tillögur kjörbréfanefndar“ 
(Kjörbréfanefnd, 14. desember 2017) bls. 7 <https://www.althingi.is/pdf/Alit_kjorbrefanefndar_2017.pdf> skoðað í apríl 
2022. 

35 Alþingi, „Álit og tillögur kjörbréfanefndar“ (Kjörbréfanefnd, 6. júní 2013) bls. 7 
<https://www.althingi.is/pdf/Alit_kjorbrefanefndar_2013.pdf> skoðað í apríl 2022. 

um framboðslista og listabókstafi stjórnmálasamtaka við utankjörfundaratkvæðagreiðslu yrði 

bætt og tilmælum um slíkt beint til innanríkisráðuneytis.36 

Kjörbréfanefnd ítrekaði það sem að framan hefur verið talið í desember 2017 og bætti 

jafnframt við nokkrum atriðum sem hún taldi þarfnast úrbóta. Þar á meðal voru ábendingar 

varðandi upplýsingar og leiðbeiningar um kosningarathafnir og atriði tengd framkvæmd 

kosninga, sem væri mikilvægt að auka og efla í leiðinni í samræmi við framkvæmd þeirra. Einnig 

lagði nefndin sérstaka áherslu á þjálfun kjörstjóra, sem aðstoði við atkvæðagreiðslur utan 

kjörfunda, sér í lagi erlendis, og að tilmælum yrði beint til ráðuneyta utanríkis- og dómsmála. 

Til að auka traust á frjálsar og lýðræðislegar kosningar taldi nefndin mikilvægt að lögreglustjórar 

brygðust fljótt við kærum sem til þeirra væri beint, sbr. 119. gr. laga um alþingiskosningar. 

Nefndin lagði einnig áherslu á að samræmis væri gætt í framkvæmd kjörstjórna og ákvæðu þær 

að víkja frá fyrirmælum laga um alþingiskosningar væru slík frávik bókuð í gerðabækur 

kjörstjórna, sbr. 1. mgr. 19. gr. sömu laga.37 

 

3.2 Ábendingar ÖSE 
Fastanefnd Íslands hjá ÖSE hefur boðið stofnuninni að fylgjast með alþingis- og 

forsetakosningum. Í skýrslum hennar vegna alþingiskosninga árin 2009, 2013, og 2017 sem hér 

verða skoðaðar er að finna ýmsar athugasemdir og tilmæli. Að loknu frummati taldi stofnunin 

ekki ástæðu til að hafa eftirlit með forsetakosningum 2016 og 2020 og alþingiskosningum í 

október 2021.38 

Í skýrslu frá 28. júlí 2009 tók stofnunin fram að á Íslandi væri löng hefð fyrir lýðræðislegum 

kosningum og þær sem haldnar voru 25. apríl sama ár væru engin undantekning. Staðið hefði 

verið við skuldbindingar varðandi boð um kosningaeftirlit og óheftur aðgangur veittur að öllum 

 
36 Alþingi, „Álit og tillögur kjörbréfanefndar“ (Kjörbréfanefnd, 6. desember 2016) bls. 5-6 < 

https://www.althingi.is/pdf/Alit_kjorbrefanefndar_2016.pdf > skoðað í apríl 2022. 
37 Alþingi, „Álit og tillögur kjörbréfanefndar“ (Kjörbréfanefnd, 14. desember 2017) bls. 7 

<https://www.althingi.is/pdf/Alit_kjorbrefanefndar_2017.pdf > skoðað í apríl 2022. 
38 OSCE, „Iceland Presidential Election 25 June 2016“ (Office for Democratic Institutions and Human Rights, 6. maí 2016) 

<https://www.osce.org/files/f/documents/4/c/239096.pdf>; OSCE, „Iceland Presidential Election 2 June 2020“ (Office for 
Democratic Institutions and Human Rights, 19. júní 2020) <https://www.osce.org/files/f/documents/e/c/455056.pdf>; 
OSCE, „Iceland Parliamentary Elections 25 September 2021“ (Office for Democratic Institutions and Human Rights, 20. ágúst 
2021) <https://www.osce.org/files/f/documents/8/e/495790.pdf> skoðað í apríl 2022 

stigum framkvæmdarinnar. Engu að síður væri ákjósanlegra að í lögum væri sérstaklega kveðið 

á um aðgengi alþjóðlegra og óháðra innlendra aðila að eftirliti með framkvæmd kosninga.39 

Aðrar ábendingar lutu að úthlutun þingsæta og jöfnun atkvæðavægis, auknu vægi 

landskjörstjórnar gagnvart yfirkjörstjórnum til að tryggja einsleitni í framkvæmd á öllum stigum, 

svo sem við útgáfu atkvæðaseðla og mat á gildi atkvæða. Einnig voru nokkrar ábendingar sem 

sneru að fjölmiðlum, umhverfi, lagaramma og eignarhaldi á þeim, hlutverki 

útvarpsréttarnefndar í tengslum við fjölmiðlaumfjöllun og aðgengi framboða að kynningum í 

fjölmiðlum. Þá voru ábendingar um endurskoðun og einföldun atkvæðagreiðslu utan 

kjörfundar, ekki ætti t.d. að hefja atkvæðagreiðslu fyrr en framboðsfrestur væri liðinn og 

landskjörstjórn hefði staðfest framboð. Á kjördag mætti nýta varamenn betur til að létta á 

starfsmönnum kjörstjórna við talningu utankjörfundaratkvæða. Enn fremur voru athugasemdir 

við að talning hæfist áður en kjörfundi lyki og um aðkomu lögreglu að flutningi og opnun 

kjörkassa. Að síðustu voru ábendingar um meðferð kvartana og kærumála til að gæta samræmis 

við meginreglur, sem settar voru fram í gr. 5.10 í Kaupmannahafnarskjali ÖSE frá 1990.40 Þannig 

væri tryggð skýr málsmeðferð og möguleiki kærenda á að fá úrlausn sinna mála og eftir atvikum 

að áfrýja hjá óháðum aðila.41 

Í skýrslu úttektarnefndar ÖSE, frá 24. júní 2013, þar sem farið var yfir framkvæmd 

alþingiskosninganna 27. apríl sama ár, setti nefndin fram 15 tilmæli til íslenskra stjórnvalda, 

stjórnmálasamtaka og almennings, sem skyldi lesa með fyrri tilmæli ÖSE í huga. Sex þeirra voru 

flokkuð sem forgangsatriði en þau lutu að; 1) dreifingu þingsæta; 2) heimildum fulltrúa 

almennings og alþjóðastofnana til að fylgjast með framkvæmd kosninga til Alþingis; 3) auknu 

samræmi og að samhæfing í framkvæmd kosninga á öllum stigum væri tryggð; 4) innleiðingu 

skilvirkra og hóflegra viðurlaga í tengslum við regluverk um fjármál stjórnmálasamtaka; 5) 

endurskoðun á aðgengi framboða að dagskrá RÚV, sem ber að tryggja hlutlausa umfjöllun um 

kosningar og 6) endurskoðun löggjafar um réttinn til að beina ágreiningi tengdum kosningum 

til endanlegs úrskurðar dómstóla. Önnur tilmæli vörðuðu kosningayfirvöld, fjármál 

 
39 OSCE, „Iceland Early Parliamentary Elections 25 April 2009“ (Office for Democratic Institutions and Human Rights, 28. júlí 

2009) bls. 1-2 <https://www.osce.org/files/f/documents/6/8/38309.pdf> skoðað í apríl 2022. 
40 OSCE, „Document of the Copenhagen meeting of the conference on the human dimension of the CSCE“ (States of the 

Conference on Security and Co-operation in Europe, 29. júní 1990) bls. 5-6 
<https://www.osce.org/files/f/documents/9/c/14304.pdf> skoðað í apríl 2022. 

41 OSCE, „Iceland Early Parliamentary Elections 25 April 2009“ (Office for Democratic Institutions and Human Rights, 28. júlí 
2009) bls. 1-2 <https://www.osce.org/files/f/documents/6/8/38309.pdf> skoðað í apríl 2022. 

stjórnmálasamtaka, málefni fjölmiðla, kjörfundi og fræðslu fyrir kjósendur. Einnig lutu þau að 

kvörtunum og varðandi málskot, um tímamörk til að ákvarða um kvartanir, svo fulls samræmis 

við gr. 5.10 í Kaupmannahafnarskjali ÖSE væri gætt.42 

Tilmæli ÖSE frá árinu 2017 voru einnig 15, þar af töldust sex til forgangstilmæla. Lagt var til 

að: 1) sjálfstæð stofnun hefði vald yfir öllu kosningaferlinu; 2) verkferlar við skráningu yrðu 

kerfisbundnir, lagarammi skýrari og lagasetning sem fyrir væri sameinuð; 3) að atkvæðagreiðsla 

utan kjörfundar myndi ekki hefjast fyrr en framboðsfrestur væri liðinn og að samræma reglur 

um kosningaferla; 4) auka gagnsæi fjármála frambjóðenda og stjórnmálaflokka; 5) settar yrðu 

reglur um og farið fram á upplýsingar um útgjöld þriðju aðila við kosningar; og 6) íhuga lækkun 

lágmarksupphæðar fjárframlaga sem skylt væri að birta opinberlega. 

Önnur tilmæli sneru að: 7) kosningayfirvöldum, varðandi þjálfun og hæfi kjörstjórnarmanna 

til að bæta frammistöðu þeirra; 8) skráningu framboða, herða þyrfti reglur og tryggja að fölsun 

undirskrifta hefði raunverulegar afleiðingar fyrir stjórnmálaflokka eða einstaklinga sem yrðu 

uppvísir að slíku; 9-11) verkferlum á kjördag, m.a. varðandi eftirlit með framkvæmd kosninga á 

öllum stigum, fyrirkomulagi með söfnun og afstemmingu kjörseðla; og 12-15) fjármálum 

stjórnmálaflokka hvað aukið gagnsæi varðaði, upplýsingar til almennings og skilvirkara eftirlit 

Ríkisendurskoðunar auk annars.43 

 

3.3 Einföldun regluverks 
Annar tveggja meginþátta frumvarps til kosningalaga var að einfalda regluverk við framkvæmd 

kosninga, gera það skilvirkara og tryggja betur réttindi kjósenda en hinn varðaði nýtt skipulag 

stjórnsýslu kosningamála, sem verður vikið nánar að síðar. Ein kosningalög í stað fjögurra 

lagabálka sem áður giltu um almennar kosningar fela í sér umtalsverða einföldun, færri 

lagagreinar, aukinn skýrleika og að hægt er að nálgast gildandi reglur um kosningar á einum 

stað. Í fyrri lögum um kosningar til sveitarstjórna, um framboð og kjör forseta Íslands og 

framkvæmd þjóðaratkvæðagreiðslna, var um margt vísað til laga um kosningar til Alþingis. Það 

 
42 OSCE, „Ísland. Alþingiskosningar 27. apríl 2013“ (Lýðræðis- og mannréttindaskrifstofa ÖSE, 24. júní 2013) bls. 18-20 

<https://www.osce.org/files/f/documents/9/e/103314.pdf> skoðað í apríl 2022. 
43 OSCE, „Ísland. Alþingiskosningar 28. október 2017“ (Lýðræðis- og mannréttindaskrifstofa ÖSE, 2. mars 2018) bls. 13-14 

<https://www.osce.org/files/f/documents/f/9/379147.pdf> skoðað í apríl 2022. 

gerði það að verkum að þeir sem höfðu hug á að kynna sér kosningalöggjöf þurftu að fletta upp 

í lagabálkum á víxl.44 

Sjónarmið um skilvirkni og einföldun regluverks lágu til grundvallar við gerð 

kosningalaganna og í frumvarpinu voru lagðar til töluverðar breytingar á stjórnsýslu við 

kosningar og þjóðaratkvæðagreiðslur í þeirri viðleitni að einfalda og samræma undirbúning 

kosninga og framkvæmd þeirra.45 Þrátt fyrir að haldið sé í gildi íhaldssemi og formfestu, sem 

nauðsynleg eru við gerð svona grundvallarlaga, er umgjörð um framkvæmd kosninga einfaldari 

og nútímalegri eftir gildistöku kosningalaganna en verið hefur.46 

Helstu breytingar til einföldunar regluverks voru settar fram í sjö tölusettum liðum í 

frumvarpinu og er fyrst að telja að ein kosningalög komi í stað fernra. Næsta sneri að 

fyrirkomulagi sem hefur verið breytt fyrir þá sem þurfa aðstoð við að kjósa. Þriðja snerist um að 

kosningarathöfn verði gerð öruggari, að kjörstjórn staðfesti að kjósandi hafi greitt atkvæði með 

því að stimpla kjörseðilinn. Slíkt einfaldi framkvæmd, auki öryggi og auðveldi störf kjörstjórna 

því nokkurt umstang hefur fylgt umsýslu með kjörseðla, prentun, fjölda sem hefur verið dreift 

og uppgjör við lok atkvæðagreiðslu. Í fjórða lagi var lagt til að atkvæðagreiðsla utan kjörfundar 

hæfist ekki fyrr en fjórum vikum fyrir kjördag, en hafði áður hafist átta vikum fyrr, enda væru 

þá framboð komin fram og ljóst hvaða listar væru í kjöri. Til grundvallar þeirri tillögu lágu 

ábendingar ÖSE frá árunum 2009, 2013 og 2017 fyrir um að tryggja bæri jafnræði 

stjórnmálaflokka og fleiri aðila við framkvæmd kosninga. En þeir höfðu gert athugasemdir við 

að öll framboð lægju ekki fyrir við upphaf kosninga. Fimmti liðurinn varðaði miðlæga vinnslu 

kjörskrár og hlutverk Þjóðskrár Íslands, sem fælist meðal annars í gerð rafrænnar kjörskrár, en 

viðmiðunardagur hennar, sbr. 2. mgr. 27. gr. kosningalaga, skal vera 33 dögum fyrir kjördag og 

miðlun hennar rafrænt til sveitarfélaga auk þess að gera leiðréttingar fram á kjördag, sé þess 

þörf. Í sjötta lagi var gert ráð fyrir að útgáfu kjörbréfa væri hætt og að lokum sett skýrari 

umgjörð um kosningarétt Íslendinga sem væru búsettir erlendis. 

Helstu ákvæði, grundvallarreglur og megininntak  eru í lögunum sjálfum og nánari fyrirmæli 

og útfærsla eru bundin í reglugerðum sem landskjörstjórn hefur sett með heimild 

 
44 Alþingi, „framsöguræða Steingríms J. Sigfússonar“ 339. mál á 38. fundi, 151. löggjafarþingi, 15. desember 2020. 

<https://www.althingi.is/altext/upptokur/raeda/?raeda=rad20201215T214112> skoðað í febrúar 2022. 
45 Alþt. 2020-2021, A-deild, þskj. 401 - 339. mál. V. Núgildandi stjórnsýsla. 
46 Ástríður Jóhannesdóttir. Kynning á opnum rafrænum fundi um stafrænar áskoranir frambjóðenda í aðdraganda kosninga 2022 

(7.4.2022) <https://www.youtube.com/watch?v=H2I3_laucHI&t=1026s> skoðað 15. apríl 2022. 

dómsmálaráðherra,47 en eftirtaldar reglugerðir og reglur hafa þegar verið settar um hin ýmsu 

útfærsluatriði: 

• Reglugerð um framboð og meðmæli við sveitarstjórnarkosningar nr. 330/2022 

• Reglugerð um aðgang að og birtingu upplýsinga úr kjörskrá nr. 387/2022 

• Reglugerð um kjörgögn og atkvæðakassa o.fl. við kosningar nr. 388/2022 

• Reglugerð um framkvæmd utankjörfundaratkvæðagreiðslu á stofnunum og í 
heimahúsum nr. 430/2022 

• Reglugerð um talningu atkvæða nr. 431/2022 

• Reglugerð um aðstoð við atkvæðagreiðslu nr. 432/2022 

• Reglur um gerðabækur kjörstjórna og innsigli við kosningar nr. 422/2022 

• Reglur um tilhögun í kjörfundarstofu nr. 433/2022 

Verður hér á eftir farið stuttlega yfir þá fjóra lagabálka sem felldir voru á brott með setningu 

nýju kosningalaganna, m.a. til einföldunar regluverks. 

 

3.3.1 Alþingiskosningar 

Mörgum aðilum var, með lögum um kosningar til Alþingis nr. 24/2000, ætlað að sinna hinum 

ýmsu verkefnum sem þörf er á við undirbúning og framkvæmd alþingiskosninga. Hlutverk 

dómsmálaráðuneytisins var einkum að skrá ný stjórnmálasamtök og úthluta listabókstöfum, 

auglýsa kosningar og gefa út kjörskrár; útbúa kjörgögn og afhenda kjörstjórum og kjörstjórnum; 

móttaka kærur og kjörseðla sem ágreiningur er um og koma þeim áfram til Alþingis; gefa út 

reglugerðir um stærð og gerð kjörkassa og um stuðningsyfirlýsingar með framboðslistum; miðla 

upplýsingum og leiðbeiningum um undirbúning og framkvæmd kosninga til kjósenda, 

frambjóðenda og fjölmiðla; annast uppgjör kosninga og ákveða þóknun vegna starfa 

kjörstjórna; móttaka, varðveita og eyða kjörskrám eftir því sem mælt er fyrir um í lögunum. Á 

grundvelli yfirstjórnunarhlutverks ber ráðuneytið ábyrgð á stefnumótun málaflokksins og 

heldur samráðsfundi með sýslumönnum, formönnum yfirkjörstjórna og formanni 

landskjörstjórnar vegna aðkomu þeirra að undirbúningi og framkvæmd kosninga.48 

 
47 Ástríður Jóhannesdóttir. Kynning á opnum rafrænum fundi um stafrænar áskoranir frambjóðenda í aðdraganda kosninga 2022 

(7.4.2022) <https://www.youtube.com/watch?v=H2I3_laucHI&t=1026s> skoðað 15. apríl 2022. 
48 Alþt. 2020-2021, A-deild, þskj. 401 - 339. mál. Greinargerð, V. Núgildandi stjórnsýsla kosninga, 1. Alþingiskosningar. 

Gerð kjörskrár var á ábyrgð sveitarstjórna en samkvæmt ákvæðum VI. kafla laga um 

alþingiskosningar skyldu sveitarstjórnir gera kjörskrá byggða á kjörskrárstofni frá Þjóðskrá 

Íslands þegar boðað hafði verið til almennra kosninga til Alþingis, staðfesta með undirritun 

oddvita eða framkvæmdastjóra sveitarfélags og leggja fram til sýnis á hentugum stað. En 

ráðuneytið skyldi sjá um að birta auglýsingu um framlagðar kjörskrár í dagblöðum auk 

hljóðvarps og sjónvarps Ríkisútvarpsins.49 Yfirkjörstjórnum sveitarfélaga var meðal annars falið 

það hlutverk að úrskurða um kjörgengi frambjóðenda og var hægt að skjóta úrskurði hennar til 

sveitarstjórnar.50 

Dómsmálaráðuneytið, utanríkisráðuneytið og sýslumenn voru ábyrg fyrir framkvæmd 

utankjörfundaratkvæðagreiðslu. Yfirkjörstjórnir kjördæma tóku við framboðum og bar eftir 

atvikum að úrskurða um þau. Þeim var einnig ætlað að taka við kjörgögnum, koma þeim áfram 

til yfirkjörstjórna í hverju sveitarfélagi, sjá um talningu atkvæða í kjördæmum, birta 

kosningaúrslit auk annars. Kjörstjórnum sveitarfélaga var falið að annast undirbúning og 

framkvæmd kjörfunda. 

Landskjörstjórn kom, ásamt dómsmálaráðuneytinu, að yfirferð og auglýsingu 

framboðslista, úthlutaði þingsætum, kjördæmissætum og jöfnunarþingsætum, sbr. 106. gr. 

laga um kosningar til Alþingis. Afhenti kjörnum þingmönnum og varaþingmönnum kjörbréf og 

birti kosningaúrslit í Stjórnartíðindum, sbr. 111. gr. sömu laga. 

Kærum vegna kosninga var unnt að beina til sveitarstjórna, kjörstjórna, Alþingis eða 

hlutaðeigandi lögreglustjóra eftir eðli máls.51 

 

3.3.2 Sveitarstjórnarkosningar 

Dómsmálaráðuneytið hafði ekki eins mikla aðkomu að kosningum til sveitarstjórna og 

kosningum til Alþingis. Ráðuneytinu bar að auglýsa almennar reglulegar 

sveitarstjórnarkosningar, en skv. 1. gr. laga um kosningar til sveitarstjórna skyldi kjördagur vera 

síðasta laugardag í maí, fjórða hvert ár. Að því tilskildu að hann bæri ekki upp á laugardag fyrir 

hvítasunnu. Ráðuneytið sá einnig um framlagningu kjörskrár, að útvega yfirkjörstjórnum 

 
49 Lög um kosningar til Alþingis, nr . 24/2000 VI. kafli gr. 22-29. 
50 Lög um kosningar til sveitarstjórna nr. 5/1998 25. gr. 
51 Lög um kosningar til Alþingis, nr . 24/2000 XXI. kafli. 

sérprentun laganna ásamt leiðbeiningum og skýringum væri þess þörf auk kosningaleiðbeininga 

til að festa upp í kjörfundarstofum. Ágreining um kjörgengi sveitarstjórnarmanna og gildi 

kosninga var hægt að kæra til ráðherra, sem hafði endanlegt úrskurðarvald varðandi gildi 

sveitarstjórnarkosninga.52 

Sveitarstjórn skyldi kjósa yfirkjörstjórn, á fyrsta fundi sínum að loknum kosningum, til 

fjögurra ára í senn, skv. 1. mgr. 14. gr. laga um kosningar til sveitarstjórna. Einnig bar 

sveitarstjórnum sveitarfélaga, sem skipt er í kjördeildir, að kjósa jafn margar undirkjörstjórnir 

og eftir atvikum hverfiskjörstjórnir, sem starfi í umboði yfirkjörstjórnar.53 Sambærileg ákvæði 

um kjörskrár og giltu um lög um kosningar til Alþingis var að finna í III. kafla laga um kosningar 

til sveitarstjórna. Var umsjón og framkvæmd sveitarstjórnarkosninga að mestu á ábyrgð 

yfirkjörstjórna sveitarfélaga, sem sáu um gerð kjörseðla, úrskurðuðu um kjörgengi og gildi 

framboðslista, höfðu umsjón með talningu atkvæða og tilkynningu um úrslit kosninga.54 

Um gerð og meðferð kjörgagna við utankjörfundaratkvæðagreiðslu í 

sveitarstjórnarkosningum giltu ákvæði laga um kosningar til sveitarstjórna.55 

 

3.3.3 Forsetakosningar 

Um forsetakosningar, sbr. lög um framboð og kjör forseta Íslands nr. 36/1945, giltu að miklu 

leyti ákvæði laga um kosningar til Alþingis, svo sem um kjörskrár, mörk kjördæma, undir- og 

yfirkjörstjórnir o.fl. Dómsmálaráðuneytinu var falið að auglýsa kosninguna í útvarpi og 

Lögbirtingablaðinu. Kjörtímabil forseta er fjögur ár og skyldi kosning fara fram síðasta laugardag 

í júní, sbr. 3. gr. laganna. Framboðum til kjörs forseta ásamt samþykki frambjóðanda, 

meðmælum nægilegs fjölda einstaklinga og staðfestingu yfirkjörstjórna um að meðmælendur 

væru kosningabærir, skyldi skilað til ráðuneytisins. En það hafði einnig umsjón með gerð og 

prentun kjörseðla og að koma þeim áfram til yfirkjörstjórna. Hæstarétti var í lögunum falin 

ákveðin ábyrgð, hluti stjórnsýslunnar við kjör forseta og bar að loknum kosningum til dæmis að 

 
52 Alþt. 2020-2021, A-deild, þskj. 401 - 339. mál. Greinargerð, V. Núgildandi stjórnsýsla kosninga, 4. Sveitarstjórnarkosningar. 
53 Lög um kosningar til sveitarstjórna nr. 5/1998 14. gr. 
54 Sama heimild, III. kafli. 
55 Sama heimild, 34.gr. 

úrskurða um ágreiningsseðla, lýsa úrslitum kosninganna, gefa út kjörbréf til þess frambjóðanda 

sem hlaut flest atkvæði auk þess að úrskurða um kjörgengi forsetaefnis.56 

 

3.3.4 Þjóðaratkvæðagreiðslur 

Lög um framkvæmd þjóðaratkvæðagreiðslna, nr. 91/2010, kváðu á um að ákvæði laga um 

kosningar til Alþingis giltu einnig um mörg sambærileg verkefni við undirbúning þeirra. Átti það 

til dæmis við um kjörskrár og kosningarétt, mörk kjördæma, landskjörstjórn, yfirkjörstjórn og 

undirkjörstjórnir. Dómsmálaráðuneytið hafði svipaða aðkomu að framkvæmd 

þjóðaratkvæðagreiðslna og við undirbúning kosninga til Alþingis. Landskjörstjórn hafði einnig 

með höndum nokkurn undirbúning og framkvæmdaratriði, meðal annars að úrskurða um gildi 

atkvæðagreiðslunnar og tilkynna niðurstöðu sína til ráðuneytisins.57 

 

    

 
56 Lög um framboð og kjör forseta Íslands nr. 36/1945. 
57 Lög um framkvæmd þjóðaratkvæðagreiðslna nr. 91/2010. 

4 Nýmæli 
Margvísleg nýmæli var að finna í frumvarpinu til kosningalaga og verður fyrst að telja þá 

mikilvægu breytingu að einn lagabálkur skyldi gilda um allar almennar kosningar í stað fernra 

laga, sem gert var ráð fyrir að féllu á brott. Þ.e.a.s. lög um kosningar til Alþingis, um kosningar 

til sveitarstjórna, og um framboð og kjör forseta Íslands ásamt lögum um framkvæmd 

þjóðaratkvæðagreiðslna. Með skilvirkni og einföldun regluverks að leiðarljósi var lagt til að 

verulegar breytingar yrðu gerðar á stjórnsýslu kosninga og þjóðaratkvæðagreiðslna, meðal 

annars með því að fela landskjörstjórn aukið hlutverk og ábyrgð við samræmingu, yfirstjórn og 

framkvæmd kosningamála. Með frumvarpinu var lagt til að yfirkjörstjórnir kjördæma yrðu 

lagðar niður vegna einföldunar og samræmingar í stjórnsýslu kosningamála, en fallið var frá því 

í meðförum þingsins. Stjórnskipunar- og eftirlitsnefnd gat þess í nefndaráliti sínu við 2. umræðu 

að í umsögnum og á fundum nefndarinnar hefðu komið fram sjónarmið um að það gæti aukið 

ósamræmi í framkvæmd kosninga og mikilvægt væri að tryggja þann stöðugleika sem fælist í 

reynslu og þekkingu yfirkjörstjórna á framkvæmd kosninga.58 

Reglugerðarheimildir frumvarpsins voru reifaðar í nefndaráliti stjórnskipunar- og 

eftirlitsnefndar við 2. umræðu á Alþingi. Þar var tekið fram að þótt fram hefðu komið sjónarmið 

um mikið framsal valds til framkvæmdarvaldsins með útfærslu margra atriða í reglugerðum, 

mæti meirihlutinn það mikilvægt vegna réttaröryggis. Við vinnslu málsins hefðu komið 

ábendingar um að ýmislegt í gildandi kosningaframkvæmd væri byggt á venjum og hefðum og 

því færi betur á að útfæra slíkt í reglugerðum en færi ekki eftir mannvali kjörstjórna. Ýmis 

nýmæli, svo sem um rafræna kjörskrá og póstkosningar, væri rétt að útfæra nánar í 

reglugerðum. Nefndin tók einnig undir það markmið með frumvarpinu að einfalda regluverk og 

að ákvæði varðandi réttindi borgaranna skyldu vera í  löggjöfinni en lagatæknileg atriði útfærð 

í reglugerðum.59 

 
58 Alþt. 2020-2021, A-deild, þskj. 1635 - 339. mál. 
59 Sama heimild. 

Póstkosningar fyrir Íslendinga búsetta erlendis hafa hingað til ekki verið valkostur og var 

lagt til í frumvarpinu að slíkt yrði tekið upp að norrænni fyrirmynd, í þeim tilgangi að auðvelda 

aðgengi að utankjörfundaratkvæðagreiðslu. Meirihluta stjórnskipulags- og eftirlitsnefndar þótti 

rétt að fara hægt af stað og stíga varfærin skref þar til reynsla væri komin á framkvæmd 

póstkosninga og binda heimild til slíks eingöngu við kjósendur erlendis.60 Nefndin fékk nokkrar 

umsagnir tengdar póstkosningu. Ekki náðist samstaða á Alþingi um að heimila hana og því varð 

úr að breytingartillaga var lögð fram og samþykkt um að setja bráðabirgðaákvæði, þar sem 

dómsmálaráðherra er falið að vinna greiningu á póstkosningum íslenskra borgara sem staddir 

eru erlendis í almennum kosningum. Það skal gert í samráði við Alþingi, Landskjörstjórn og 

Samband íslenskra sveitarfélaga og sérstaklega hugað að kosningaleynd og því hvernig örugg 

framkvæmd póstkosninga sé tryggð.61 

Þjóðskrá Íslands er með lögunum falin miðlæg vinnsla kjörskrár og rafræn kjörskrá verður 

framvegis meginregla í stað prentaðrar. Heimild er í lögunum fyrir að stjórnmálasamtök og 

frambjóðendur í forsetakjöri geti óskað eftir rafrænum aðgangi að kjörskrá. 

Útgáfu kjörbréfa hefur verið hætt. Töluvert umstang hefur fylgt útgáfu þeirra og þótt 

mikilvægt sé að réttum kosningaúrslitum sé lýst eftir hverjar kosningar er hægt að tilkynna um 

slíkt rafrænt.62 Landskjörstjórn ber að tilkynna þingmönnum og varaþingmönnum um kjör til 

setu á Alþingi, sbr. 1. mgr. 113. gr. kosningalaga.63 

Reglur um réttindi þeirra sem ekki geta nýtt sér kosningaréttinn hjálparlaust hafa verið 

rýmkaðar verulega og verður nánar fjallað um breytt fyrirkomulag aðstoðar við kosningar í kafla 

4.6. 

 

4.1 Landskjörstjórn 
Landskjörstjórn er sjálfstæð stjórnsýslunefnd sem heyrir stjórnarfarslega undir 

dómsmálaráðherra, sem fer með málefni kosninga, sbr. forsetaúrskurð um skiptingu 

stjórnarmálefna milli ráðuneyta í Stjórnarráði Íslands, nr. 125/2021. Hún hefur fengið aukið 

 
60 Alþingi, „Nefndarálit meiri hluta stjórnskipunar- og eftirlitsnefndar“ 339. mál á 112. fundi, 151. löggjafarþingi, 12. júní 2021. 

<https://www.althingi.is/altext/raeda/151/rad20210612T011422.html> skoðað í febrúar 2022. 
61 Alþt. 2020-2021, A-deild, þskj. 1740 - 339. mál. 
62 Alþt. 2020-2021, A-deild, þskj. 401 - 339. mál. Greinargerð, VI. Nýtt skipulag stjórnsýslu kosningamála, 2.1. Tillaga 

frumvarpsins. 
63 Kosningalög nr. 112/2021, 113. gr. 

vægi með kosningalögunum og er nú sjálfstæð stjórnsýslunefnd og hefur hún yfirumsjón með 

framkvæmd kosninga og kosningalaga. Með því er stefnt að styrkingu virks lýðræðis auk þess 

að efla, þróa og samhæfa framkvæmd kosninga ásamt því að viðhalda stofnanaminni.64 Einum 

aðila, sem hefur burði til að sinna viðvarandi verkefnum, er falið skýrt hlutverk yfirstjórnar og 

að sjá um samræmingu. Því er hægt að vinna að framþróun, rannsóknum og kynningarmálum 

með viðunandi hætti. Áður var umsýsla kosninga einungis tímabundið verkefni í kringum 

kosningar, á forræði mismunandi aðila eftir eðli þeirra, en ekki viðvarandi vinna þess á milli. Því 

hefur stefnumótun, rannsóknum, gerð leiðbeininga og handbóka, fræðslu og þjálfun takmarkað 

verið sinnt.65 Í skýrslu ÖSE frá 2017 voru ábendingar um að komið yrði á fót sjálfstæðu yfirvaldi 

kosningamála og þær settar fram sem forgangstilmæli.66 Tekið var tillit til þeirra ábendinga við 

gerð frumvarpsins. Samkvæmt 3. mgr. 12. gr. kosningalaga er á ábyrgð landskjörstjórnar að 

setja sér og skrifstofu sinni starfsreglur og móta stefnu og áherslur skrifstofunnar. Ekki er tiltekið 

í lögunum hvaða ákvarðanir Landskjörstjórn eigi að taka heldur er henni falið að setja sér 

starfsreglur, skipa framkvæmdastjóra til fimm ára og setja honum erindisbréf. 

Verkefni Landskjörstjórnar eru tiltekin í 14. gr. laganna og er hlutverk hennar mjög víðtækt 

og formlegt. Henni er meðal annars ætlað að auglýsa undirbúning, tímasetningu og framkvæmd 

kosninga; útbúa kjörgögn, önnur en getið er í 2. mgr. 64. gr. og yfirkjörstjórn sveitarfélags lætur 

útbúa vegna kosninga til sveitarstjórna. Þá er henni ætlað að sinna upplýsingagjöf og fræðslu 

og leiðbeina almenningi, frambjóðendum, kjörstjórum, fjölmiðlum og öðrum sem koma að 

framkvæmd kosninga; annast opinbera birtingu á niðurstöðum kosninga; hafa samráð og 

samvinnu við stofnanir, félagasamtök og viðeigandi aðila vegna undirbúnings og framkvæmdar 

kosninga; stuðla að framþróun kosningaframkvæmdar og kosningarannsókna; vera ráðherra og 

öðrum stjórnvöldum til ráðgjafar um kosningar og gera tillögur að reglugerðum um nánari 

útfærslu á framkvæmd einstakra ákvæða í lögunum; að taka þátt í samstarfi á sviði 

kosningamála á alþjóðavettvangi og sinna öðrum verkefnum tengdum stjórnsýslu kosninga 

samkvæmt ákvæðum stjórnarskrár, kosningalaga eða annarra laga.67 

 
64 Alþt. 2020-2021, A-deild, þskj. 401 - 339. mál. Greinargerð, VI. Nýtt skipulag stjórnsýslu kosningamála, 2.1. Tillaga 

frumvarpsins, 1. mgr. 
65 Sama heimild, c. liður, 2. mgr. 
66 Alþt. 2020-2021, A-deild, þskj. 401 - 339. mál. Greinargerð, VI. Nýtt skipulag stjórnsýslu kosningamála, 2.1. Tillaga 

frumvarpsins, 1. mgr. 
67 Kosningalög nr. 112/2021, 14. gr. 

Landskjörstjórn er ætlað að gefa árlega út skýrslu um starfsemi stofnunarinnar og að 

afloknum kosningum skila ráðherra skýrslu um undirbúning og framkvæmd sem hann leggur 

fyrir Alþingi. Henni er heimilt að setja öðrum kjörstjórnum almennar reglur um undirbúning og 

framkvæmd kosninga og hún ákvarðar um gerð, merkingu og notkun embættisinnsigla sem 

öðrum kjörstjórnum eru látin í té og ber að nota við kosningar. Reglur um slíkt skal birta í 

Stjórnartíðindum.68 

 

4.2 Úrskurðarnefnd kosningamála 
Úrskurðarnefnd kosningamála er þriggja manna nefnd skipuð af ráðherra eftir tilnefningu 

Hæstaréttar, samstarfsnefndar háskólastigsins og Sambands íslenskra sveitarfélaga og er fjallað 

um nefndina og hlutverk hennar í 22. gr. kosningalaga. Hæstiréttur tilnefnir formann sem skal 

uppfylla skilyrði laga til skipunar í embætti hæstaréttardómara, hinir nefndarmennirnir tveir 

skulu hafa reynslu af framkvæmd kosninga og að auki er gerð krafa um að fulltrúi 

samstarfsnefndar háskólastigsins hafi lokið embættisprófi eða meistaraprófi í lögfræði. Einnig 

skal með sama hætti skipa þrjá varamenn. Nefndin er skipuð til sex ára í senn en til þess að 

skipunartími allra, sem sæti eiga í nefndinni, renni ekki út samtímis skal skipun eins 

nefndarmanns renna út annað hvert ár.69 Við samningu frumvarpsins þótti ekki þörf á að gera 

kröfu um að fulltrúi Sambands íslenskra sveitarfélaga væri menntaður lögfræðingur og 

hæfisskilyrði um reynslu af framkvæmd kosninga væri fullnægjandi.70 

Með skipan sérstakrar úrskurðarnefndar kosningamála er í fyrsta sinn einn aðili sem tekur 

ágreiningsefni vegna framkvæmdar kosninga til úrskurðar. En áður var eftir atvikum hægt að 

skjóta málum til úrskurðar ráðherra, til héraðsdóms eða sýslumanns, og er þetta ótvíræð 

einföldun og mikið hagræði. 

 

 
68 Kosningalög nr. 112/2021, 4. mgr. 14. gr. 
69 Sama heimild, 22. gr.; Alþt. 2020-2021, A-deild, þskj. 401 - 339. mál. Greinargerð, um 22. gr. 
70 Alþingi, „24. fundur starfshóps um endurskoðun kosningalaga 28. nóvember 2019“ 

<https://www.althingi.is/media/kosningalog/Fundargerd_24.-fundur-28112019.pdf> skoðað í apríl 2022. 

4.3 Breytt fyrirkomulag kosninga 
Kjördögum vegna sveitarstjórnar- og forsetakosninga hefur verið breytt frá því sem var í eldri 

lögum og skulu sveitarstjórnarkosningar nú fara fram annan laugardag í maí í stað þess síðasta 

og forsetakosningar nú fyrsta laugardag í júní í stað þess síðasta eins og verið hefur. Beri kjördag 

upp á laugardag fyrir hvítasunnu skal sveitarstjórnarkosningum flýtt um eina viku en forsetakjöri 

seinkað um eina viku. Í frumvarpinu er bent á að ýmis ákvæði stjórnarskrárinnar fjalla um 

kosningar og starfshópurinn sem vann að gerð frumvarpsins leitaðist við að halda samræmi við 

þau. Á það til dæmis við um tímasetningar forsetakosninga, sem skulu fara fram í júní eða júlí, 

skv. 2. málsl. 6. gr. stjórnarskrárinnar. Það færi betur að fjalla um tímasetningu forsetakjörs í 

almennum lögum líkt og á við um aðrar kosningar og væri skynsamlegt að fella þau skilyrði úr 

stjórnarskránni.71 Starfshópurinn fjallaði um færslu á tímasetningu kosninga á tveimur fundum 

sínum og ræddi um hvort mögulega mætti færa sveitarstjórnarkosningar enn framar, til dæmis 

til síðasta laugardags í apríl. En að höfðu samráði við Samband íslenskra sveitarfélaga var 

niðurstaðan sú að fastsetja annan laugardag í maí. Laugardagur í lok apríl gæti fallið of nærri 

páskum og óhentugt að heyja kosningabaráttu þá.72 

Atkvæðagreiðsla utan kjörfundar má nú hefjast 29 dögum fyrir kosningar en gat áður hafist 

allt að átta vikum fyrir settan kjördag. Þá liggur fyrir hverjir verða í framboði, sem er mikil 

réttarbót fyrir kjósendur. Ekki var fallist á ákvæði 2. mgr. 67. gr. frumvarpsins um að kjósandi 

sem hefur neytt atkvæðisréttar utan kjörfundar geti einungis gert það einu sinni og ekki greitt 

atkvæði á kjörfundi. Var ákvæðið sett fram þar sem ljóst væri við upphaf 

utankjörfundaratkvæðagreiðslu hvaða listar væru í framboði. Þar með væri óþarfi að bjóða 

kjósendum upp á að greiða atkvæði oft. Féllst meirihluti stjórnskipunar- og eftirlitsnefndar á 

þau sjónarmið að ákvæði eldri laga sem heimiluðu kjósendum að skipta um skoðun fram að 

kjördegi væru kjósendum í hag, því var fallið frá þessum breytingum.73 

Landskjörstjórn hefur, í samræmi við leiðbeiningar- og fræðsluhlutverk sitt, birt tímalínu 

kosninga 14. maí 2021. 

 
71 Alþt. 2020-2021, A-deild, þskj. 401 - 339. mál. IX – samræmi við stjórnarskrá. 
72 Alþingi, „16. fundur starfshóps um endurskoðun kosningalaga 17. september 2019“ 

<https://www.althingi.is/media/kosningalog/Fundargerd_16.-fundar-17092019.pdf> skoðað í apríl 2022. 
73 Alþingi, „Nefndarálit meiri hluta stjórnskipunar- og eftirlitsnefndar“ 339. mál á 112. fundi, 151. löggjafarþingi, 12. júní 2021. 

<https://www.althingi.is/altext/raeda/151/rad20210612T011422.html> skoðað í febrúar 2022. 

Mynd 1: Tímalína sveitarstjórnarkosninga 2022. 

4.4 Kosningaréttur 
Um kosningarétt og kjörgengi er fjallað í II. kafla kosningalaga og eiga ákvæði 3. gr. við um 

kosningarétt við alþingiskosningar, forsetakjör og þjóðaratkvæðagreiðslur. Hann er bundinn við 

íslenska ríkisborgara með lögheimili á Íslandi sem hafa náð 18 ára aldri á kjördag. Hafi 

einstaklingur sem uppfyllir þessi skilyrði flutt af landi brott heldur hann kosningarétti í sextán ár 

frá flutningi lögheimilis. Að þeim tíma liðnum er heimilt, skv. 2. mgr. 3. gr., að sækja um 

áframhaldandi skráningu á kjörskrá til Þjóðskrár Íslands og sé umsókn samþykkt gildir slík 

skráning í fjögur ár. Krafa um lögræði er ekki lengur skilyrði fyrir kjörgengi, skv. 6. gr., heldur er 

hver sá kjörgengur til Alþingis eða sveitarstjórnar sem á kosningarétt, sbr. 3. gr. og 4. gr., og 

hefur óflekkað mannorð. Undanskildir eru hæstaréttardómarar sem, skv. 1. mgr. 6. gr., njóta 

ekki kjörgengis til Alþingis. Ákvæði 4. gr. stjórnarskrár fjalla um kjörgengi til embættis forseta 

Íslands en þar er kveðið á um að frambjóðandi skuli hafa náð 35 ára aldri, fullnægja skilyrðum 

kosningaréttar til Alþingis og vera búsettur hér á landi.74 

Kosningaréttur til sveitarstjórna er bundinn við íslenska og norræna ríkisborgara sem 

skráðir eru með lögheimili í viðkomandi sveitarfélagi og hafa náð 18 ára aldri á kjördag. 

Ríkisborgarar annarra landa, sem uppfylla skilyrði 4. gr. kosningalaga, öðlast kosningarétt og 

kjörgengi hafi þeir átt lögheimili hér á landi í þrjú ár samfellt fyrir kjördag. Reglur um 

kosningarétt erlendra ríkisborgara eru mun rýmri í kosningalögunum en í eldri lögum. Norrænir 

ríkisborgarar öðlast kosningarétt og kjörgengi í sveitarstjórnarkosningum þegar þeir skrá búsetu 

í sveitarfélagi og ríkisborgarar annarra ríkja öðlast kosningarétt eftir þriggja ára búsetu í stað 

fimm ára eins og var skilyrði eldri laga. Vegna þessarar breytingar fjölgar erlendum 

ríkisborgurum til muna á kjörskrá í komandi sveitarstjórnarkosningum, 14. maí 2022, frá því sem 

var í síðustu kosningum, 26. maí 2018. Þjóðskrá Íslands hefur birt upplýsingar á heimasíðu sinni, 

skra.is, um fjölda kjósenda á kjörskrá þar sem fram kemur að heildarfjöldi kjósenda nú sé 277. 

127 og þar af eru 31.703 erlendir ríkisborgarar, en á kjörskrá fyrir sveitarstjórnarkosningarnar 

árið 2018 var heildarfjöldi kjósenda 248.025, þar af 11.680 erlendir ríkisborgarar.75 

Í 5. gr. kosningalaganna er kveðið á um að til þess að kjósandi geti neytt kosningaréttar 

verði nafn hans að vera á kjörskrá þegar kosning fer fram.  Þjóðskrá Íslands skal útbúa og gefa 

 
74 Kosningalög nr. 112/2021, 6. gr. 
75 Þjóðskrá Íslands, „Talnaefni vegna kosninga“ (Þjóðskrá, e.d.) <https://www.skra.is/gogn/talnaefni/kosningar/> skoðað í apríl 

2022. 

út leiðbeiningar um meðferð og móttöku umsókna um kosningarétt, sbr. 2. mgr. 3. gr. og 3. 

mgr. 4. gr. kosningalaga, og heimilt er að skjóta synjun til úrskurðarnefndar kosningamála.76 

 

4.5 Hæfi kjörstjórnarmanna 
Eitt af nýmælum kosningalaganna eru hertar reglur um hæfi kjörstjórnarmanna, en eftir 

gildistöku þeirra eru kröfur um hæfi kjörstjóra og kjörstjórnarmanna, sbr. 15. gr., mun viðameiri 

en áður hefur verið í kosningalöggjöf hér á landi. Menn sem hafa lýst yfir framboði til 

sveitarstjórna, Alþingis eða forseta eru ekki kjörgengir í kjörstjórn og hafi þeir verið kjörnir í 

kjörstjórn ber þeim að víkja sæti bjóði þeir sig fram síðar. Ekki skiptir máli þótt þeir sitji þar 

vegna annarra kosninga eða hafi tengsl við stjórnmálasamtök í framboði.77 Eru hæfisskilyrðin 

sambærileg þeim sem er að finna í 2. tl. 1. mgr. 3. gr. stjórnsýslulaga, nr. 37/1993, um vanhæfi.78 

Í kosningalögunum er þó ítarlegra orðalag þar sem einnig er tekið fram að sambúðarmaki eða 

fyrrverandi sambúðarmaki í framboði geti valdið vanhæfi kjörstjórnarmanns. Hljóðar 18. gr. um 

hæfi svo: 

Kjörstjórnarmaður, sbr. 15. gr., og fulltrúi í landskjörstjórn skal víkja úr kjörstjórn ef 

einstaklingur er í kjöri sem er eða hefur verið maki hans, sambúðarmaki, fyrrverandi 

sambúðarmaki eða skyldur eða mægður honum í beinan legg eða að öðrum lið til hliðar 

eða tengdur honum með sama hætti vegna ættleiðingar. 

 

 
76 Alþingi, „15. fundur starfshóps um endurskoðun kosningalaga 7. ágúst 2019“ < 

https://www.althingi.is/media/kosningalog/Fundargerd_15.-fundar-27082019.pdf > skoðað í apríl 2022. 
77 Alþt. 2020-2021, A-deild, þskj. 401 - 339. mál. Greinargerð, um 15. gr. 
78 Stjórnsýslulög nr. 37/1993, 3. gr. 

Mynd 2: Vanhæfi kjörstjórnarmanns. 

Í greinargerð með frumvarpinu kom fram að ákvæðið væri byggt á 2. mgr. 16. gr. laga um 

kosningar til Alþingis, þar sem kveðið er á um að kjörstjórnarmaður víki sæti ef mál er varðar 

tengdan aðila er til úrskurðar. Ákvæðið kallaðist einnig á við skilyrði 3. mgr. 15. gr. frumvarpsins 

um að frambjóðendur við kosningar nytu ekki kjörgengis í kjörstjórn. Það var einnig byggt á 

markmiði frumvarpsins um að trausti á framkvæmd kosninga og fagmennsku væri viðhaldið og 

umgjörð kosninga væri yfir allan vafa hafin.79 

Ekki virðist þessi breyting á hæfisreglum hafa vakið mikla athygli en einungis tveir 

umsagnaraðilar bentu stjórnskipunar- og eftirlitsnefnd Alþingis á að þau neikvæðu hæfisskilyrði 

fyrir kjörstjóra, sem sett voru fram í frumvarpinu, væru til þess fallin að valda vandræðum, 

sérstaklega í fámennari sveitarfélögum.80 Ekki er vikið að 18. gr. eða hæfisskilyrðum í 

nefndaráliti meirihluta nefndarinnar og ekki í umræðum á þinginu. Þar var nokkuð rætt um 

póstkosningar, atkvæðavægi og aðstoð í kjörklefa en ekki atriði er varða hæfi kjörstjóra.81 Í 

aðdraganda sveitarstjórnarkosninga, sem fyrirhugaðar eru 14. maí n.k., hafa komið í ljós 

vandræði við undirbúning kosninganna vegna þessara hertu hæfisskilyrða. Þurft hefur að 

 
79 Alþt. 2020-2021, A-deild, þskj. 401 - 339. mál, um 17. gr. 
80 Alþt. 2020-2021, A-deild, þskj. 1635 - 339. mál; Umsögn kjörstjórnar Dalabyggðar á þingskjali 151-1263 og kjörstjórnar 

Múlaþings á þingskjali 151-1186 <https://www.althingi.is/thingstorf/thingmalin/erindi/?ltg=151&mnr=339> skoðað í apríl 
2022. 

81 Alþt. 2020-2021, A-deild, þskj. 1635 - 339. mál. 

endurskipa í kjörstjórnir á nokkrum stöðum, bæði í undir- og yfirkjörstjórnir og í einu 

sveitarfélagi reyndist að minnsta kosti þriðjungur kjörstjórnarmanna vanhæfur.82 Haft var eftir 

fulltrúa eins sveitarfélags að „erfitt geti reynst að mæta mikilvægum hæfisreglum í litlum 

samfélögum þar sem allir eru tengdir þvers og kruss og alla veganna.“83 Tiltölulega skammur 

tími er frá lokum framboðsfrests, sem að þessu sinni var 8. apríl, að kjördegi 14. maí og því 

skammur tími til stefnu að skipa nýja menn í kjörstjórnir.84 Kallað hefur verið eftir að þessi 

ákvæði verði endurskoðuð og gerðar breytingar á lögunum.85 Á kynningarfundi Sambands 

íslenskra sveitarfélaga, Landskjörstjórnar og dómsmálaráðuneytisins um nýju kosningalögin, í 

lok mars, taldi fulltrúi sambandsins að lögð yrði áhersla á að ákvæði um hæfi kjörstjórnarmanna 

yrðu endurskoðuð sem fyrst.86 

 

4.6 Aðstoð við atkvæðagreiðslu 
Með gildistöku kosningalaganna hefur verið lögfest sú heimild kjósenda að fá aðstoð við 

kosningar, sé þess þörf, vegna fötlunar, elli, veikinda eða annarra ótilgreindra ástæðna. Voru 

ákvæði í lögum um kosningar til Alþingis og lögum um kosningar til sveitarstjórna um að 

kjósanda væri heimilt að óska eftir aðstoð sakir sjónleysis eða að honum sé hönd ónothæf. Slík 

takmörkun hefur þótt mismuna kjósendum eftir því hvers kyns fötlun þeir búa við.en hún hefur 

nú verið afnumin. Kjósandi hefur nú val um hver aðstoðar hann, hvort það er einhver sem fylgir 

honum á kjörstað eða kjörstjóri. Í samræmi við alþjóðlegar skuldbindingar sem felast í samningi 

Sameinuðu þjóðanna um réttindi fatlaðs fólks, sem var fullgiltur hér á landi árið 2016, er aðstoð 

við atkvæðagreiðslu nú lögfest. Með því er tryggt að allir njóti þeirra grundvallarmannréttinda 

að geta nýtt kosningarétt sinn, en 29. gr. samningsins er meðal annars ætlað að tryggja 

 
82 Gunnar Gunnarsson, „Þriðjungur fulltrúa í kjörstjórnum úr leik vegna vanhæfis“ austurfrett.is (Austurlandi, 30. mars 2022) 

<https://www.austurfrett.is/frettir/thridhjungur-fulltrua-i-kjoerstjornum-ur-leik-vegna-vanhaefis>; Pétur Magnússon, 
„Skipta út kjörstjórnarmönnum vegna nýrra kosningalaga“ ruv.is (Reykjavík, 12. apríl 2022) 
<https://www.ruv.is/frett/2022/04/12/skipta-ut-kjorstjornamonnum-vegna-nyrra-kosningalaga> skoðað í apríl 2022. 

83 Jakob Bjarnar, „Kjörstjórnir í uppnámi vegna hertra hæfisreglna“ visir.is (Reykjavík, 31. mars 2022) 
<https://www.visir.is/g/20222242543d> skoðað í apríl 2022. 

84 Stjórnarráð Íslands, „Sveitarstjórnarkosningar verða haldnar 14. maí 2022“ (Stjórnarráð Íslands, 18. mars 2022) 
<https://www.stjornarradid.is/verkefni/kosningar/sveitarstjornarkosningar-2022/frettir/frett-sveit.-
2022/2022/03/18/Sveitarstjornarkosningar-verda-haldnar-14.-mai-2022/> skoðað í apríl 2022. 

85 Höskuldur Kári Schram, „Segir nauðsynlegt að breyta kosningalögum“ ruv.is (Reykjavík, 10. apríl 2022) 
<https://www.ruv.is/frett/2022/04/10/segir-naudsynlegt-ad-breyta-kosningalogum> skoðað í apríl 2022. 

86 Samband íslenskra sveitarfélaga, „Upplýsingafundur landskjörstjórnar, dómsmálarn og sambands sveitarfélaga 31. mars 2022“ 
< https://www.samband.is/verkefnin/lydraedi-mannrettindi/sveitarstjornarkosningar/> skoðað í apríl 2022 

fötluðum stjórnmálaleg réttindi og tækifæri til að njóta þeirra til jafns við aðra.87 Í 

kosningalögunum er eingöngu gerð krafa um að kjósandi sé fær um að greina þeim sem veitir 

honum aðstoð frá hvernig hann vill nýta atkvæði sitt. Fjallað er um réttinn til aðstoðar við 

atkvæðagreiðslu í 3. mgr. 74. gr. um kosningar utan kjörfundar og í 89. gr. Eru ákvæði þessara 

tveggja lagagreina nánast samhljóða og kveða á um að aðstoðarmaður skuli fara að fyrirmælum 

kjósanda, hann sé bundinn þagnarskyldu um það sem fram fer í kjörklefanum, og að 

frambjóðendum, mökum þeirra, börnum, systkinum eða foreldrum sé óheimilt að aðstoða við 

atkvæðagreiðslu. Þá eru heimildir almennra aðstoðarmanna bundnar við þrjá kjósendur við 

sömu kosningar en ekki eru takmörk á fjölda kjósenda sem kjörstjórar geta aðstoðað.88 Ákvæði 

laganna er hægt að skilja sem svo að aðstoðarmaður geti skýrt kjörstjóra eða kjörstjórn frá ósk 

kjósanda um aðstoð, hann þurfi ekki að gera grein fyrir því sjálfur.89 Aðstoðarmanni skal 

leiðbeint um skyldur sínar og honum ber að undirrita staðfestingu, meðal annars um hæfi sitt, 

og er staðfestingin varðveitt hjá kjörstjóra eða kjörstjórn.90 Liggja sektir við brotum, sbr. p. lið 

136. gr., ef aðstoðarmaður, skv. 74. eða 90. gr., liðsinnir fleiri en þremur kjósendum við sömu 

kosningu.91 

Nánari útfærslu á réttindum kjósanda til að njóta aðstoðar við kosningar og skilyrði 

aðstoðarinnar er að finna í nýrri reglugerð, nr. 432/2022 um aðstoð við atkvæðagreiðslu. Hún 

var sett með heimild í 5. mgr. 89. gr. kosningalaga og tók gildi 13. apríl sl. Markmiðum 

reglugerðarinnar er lýst svo í 1. gr.: 

− að tryggja lipra og samræmda framkvæmd þegar kjósanda er veitt aðstoð við 

atkvæðagreiðslu, 

− að tryggja að þeim kjósendum sem óska aðstoðar til þess að nýta sér lýðræðislegan 

kosningarétt sinn sé sýnd virðing og nærgætni, 

− að tryggja leynilegar og frjálsar kosningar.92 

Þarfir og aðstæður kjósandans við framkvæmd aðstoðar ber að virða og skal honum sýnd 

lipurð, virðing og nærgætni í samræmi við þær. Kjörstjóra eða kjörstjórn ber að tryggja leynilega 

 
87 Alþt. 2020-2021, A-deild, þskj. 401 - 339. mál. VII. tillögur frv. um einföldun regluverks, 2. Nýtt fyrirkomulag fyrir þá sem þurfa 

aðstoð við að kjósa. 
88 Kosningalög nr. 112/2021, 74. og 89. gr. 
89 Samband íslenskra sveitarfélaga, „Upplýsingafundur landskjörstjórnar, dómsmálarn og sambands sveitarfélaga 31. mars 2022“ 

< https://www.samband.is/verkefnin/lydraedi-mannrettindi/sveitarstjornarkosningar/> skoðað í apríl 2022. 
90 Reglugerð um aðstoð við atkvæðagreiðslu nr. 432/2022, 12. gr. 
91 Kosningalög nr. 112/2021, 136. gr. 
92 Reglugerð um aðstoð við atkvæðagreiðslu nr. 432/2022, 1. gr. 

kosningu og loka kjörfundarstofu eða stöðva kosningu meðan atkvæðagreiðsla með aðstoð fer 

fram, ef með þarf. Enn fremur á kjósandi aldrei að þurfa að gefa upp ástæðu fyrir því að hann 

óskar eftir aðstoð, þar sem óheimilt er að biðja um slíkt.93 

 

 
93 Reglugerð um aðstoð við atkvæðagreiðslu nr. 432/2022, 2. mgr. 3. gr. 

5 Alþingiskosningar 2021 
Alþingiskosningar fóru fram hinn 25. september 2021 samkvæmt ákvörðun forsætisráðherra 

frá 24. júlí 2020 en þáverandi kjörtímabili átti að ljúka hinn 28. október 2021.94 Í ljósi þess hve 

skammt var til kosninga þegar þingið afgreiddi frumvarpið, í júní 2021, þótti meirihluta 

stjórnskipunar- og eftirlitsnefndar rétt að fresta gildistöku þeirra til 1. janúar 2022, að 

undanskildum bráðabirgðaákvæðum III-VI, sem skyldu þegar öðlast gildi. Þannig gæfist betri 

tími til að innleiða lögin, undirbúa breytta framkvæmd og ýmislegt sem ný lagaákvæði krefðust. 

Margt þyrfti að útfæra nánar í leiðbeiningum og reglugerðum auk þess sem hönnun og 

innleiðing rafrænnar kjörskrár tæki tíma.95 Er 3. mgr. 143. gr. kosningalaganna svohljóðandi: 

Um alþingiskosningar sem fram fara við lok yfirstandandi kjörtímabils, svo og um frestun 

og uppkosningar vegna þeirra, kosningakærur og úrskurð Alþingis um gildi kosninga, fer 

samkvæmt lögum um kosningar til Alþingis, nr. 24/2000.96 

Frestur til að skila framboðum var til hádegis hinn 10. september og landskjörstjórn tilkynnti 

um framkomin framboð og birti framboðslista fjórum dögum síðar, hinn 14. september.97 

Kosning utan kjörfundar mátti hefjast hinn 13. ágúst samkvæmt auglýsingu frá 

dómsmálaráðuneytinu.98 Kosið var í sex kjördæmum, 69 sveitarfélögum, alls voru 254.586 á 

kjörskrá og kjörsókn var rúmlega 80%.99 Að lokinni talningu atkvæða að morgni 26. september 

 
94 Stjórnarráð Íslands, “Kosið í september á næsta ári“  (Stjórnarráð Íslands, 24. júlí 2020)  <https://www.stjornarradid.is/efst-a-

baugi/frettir/stok-frett/2020/07/24/Kosid-i-september-a-naesta-ari/> skoðað í apríl 2022. 
95 Alþt. 2020-2021, A-deild, þskj. 1635 - 339. mál, bls. 9-10 
96 Kosningalög nr. 112/2021, 3. mgr. 143. gr. 
97 Stjórnarráð Íslands, „Sveitarstjórnarkosningar 14. maí 2021“ (Stjórnarráð Íslands, e.d.) 

<https://www.landskjor.is/media/althingiskosningar/Auglysing-frambjodenda-2021_.pdf>; 
<https://www.landskjor.is/landkjorstjorn/frettir-tilkynningar/tilkynning-um-frambod-vid-althingiskosningarnar-25.-
september-2021> skoðað í apríl 2022. 

98 Dómsmálaráðuneytið, „Kosning utan kjörfundar getur hafist föstudaginn 13. ágúst“ (Stjórnarráð Íslands,  13. ágúst 2021) 
<https://www.stjornarradid.is/verkefni/kosningar/althingiskosningar/althingiskosningar-2021/kjosendur-
leidbeiningar/atkvaedagreidsla-utan-kjorfundar/>; „Atkvæðagreiðsla utan kjörfundar“ <https://www.stjornarradid.is/efst-a-
baugi/frettir/stok-frett/2021/08/13/Kosning-utan-kjorfundar-getur-hafist-fostudaginn-13.-agust/> skoðað í apríl 2022. 

99 Hagstofa Íslands, „Greidd atkvæði, kjósendur á kjörskrá og kosningaþátttaka eftir sveitarfélagi og kyni 2003-2021“ 
<https://px.hagstofa.is:443/pxis/sq/4230150c-5743-4054-bb51-c821912b44c6> skoðað í apríl 2022. 

https://www.althingi.is/lagas/152b/2000024.html

var tilkynnt um lokatölur í kjördæmunum sex en síðustu tölur voru birtar um kl. 7 í 

Norðvesturkjördæmi, kl. 8.35 í Suðurkjördæmi og kl. 9.20 í Norðausturkjördæmi.100 

Þegar ljóst var hvernig atkvæði höfðu fallið í kjölfar talningar að morgni sunnudagsins 26. 

september komu formaður og ritari landskjörstjórnar saman ásamt stærðfræðingi í þeim 

tilgangi að taka á móti skýrslum frá yfirkjörstjórnum og reikna út tölur um atkvæði framboðslista 

samkvæmt 105. og 110. gr. laga um kosningar til Alþingis. Lítill munur var á atkvæðum 

frambjóðenda tveggja lista, V-lista og M-lista í Suðurkjördæmi, sem gæti haft áhrif á úthlutun 

þingsæta og einnig á atkvæðahlutfall C-lista í Norðvesturkjördæmi og Suðurkjördæmi, sem gæti 

haft áhrif á úthlutun jöfnunarþingsæta. Hafði landskjörstjórn unnið slíka næmisgreiningu fyrir 

fyrri kosningar og jafnan kynnt niðurstöður hennar fyrir kjörbréfanefnd Alþingis. Atkvæðafjöldi, 

sem hugsanlega hefði áhrif á úthlutun þingsæta, var minni en áður hafði verið og vakti 

landskjörstjórn athygli yfirkjörstjórna Suður- og Norðvesturkjördæma á því.101 

Yfirkjörstjórn í Norðvesturkjördæmi ákvað, eftir ábendingu landskjörstjórnar, að litlu 

munaði á atkvæðahlutfalli C-lista í Suður- og Norðvesturkjördæmum, og að kanna bæri atkvæði 

C-lista, og í fundargerð var þetta bókað: 

Í fyrsta C atkvæðabunka sem oddviti tók upp reyndust vera átta atkvæði sem tilheyrðu D 

lista og eitt atkvæði sem tilheyrði B lista. Yfirkjörstjórn fór í framhaldi yfir öll atkvæði C lista, 

þ.e. athugaði hvort öll önnur en fyrrgreind atkvæði D og B lista tilheyrðu ekki örugglega C 

lista, sem voru í bunkum merktum C. Svo reyndist vera en þá lá fyrir að mannleg mistök 

höfðu átt sér stað við talningu atkvæða undir morgun og níu atkvæði höfðu ranglega lent í 

atkvæðabunka C lista sem tilheyrðu öðrum framboðslistum. Með hliðsjón af þessu taldi 

yfirkjörstjórn ekki annað fært en að endurtelja öll atkvæði sem talin höfðu verið og yfirfara 

annað sem kynni að hafa leitt til þess að fyrrgreind niðurstaða um fjölda atkvæða hvers 

framboðslista væri ekki rétt.102 

Öll atkvæði voru endurtalin í Norðvesturkjördæmi og var niðurstaðan önnur en hafði verið 

í fyrri talningu. Greiddum atkvæðum fjölgaði um tvö, sem skýrt var sem innsláttarvilla við lok 

fyrri talningar. Auðum seðlum hafði fækkað um tólf og var það útskýrt á þann veg að einn hefði 

ranglega verið talinn ógildur og hinir ellefu hefðu verið ógildir, en vegna mistaka verið taldir 

 
100 Alþingi, „Álit og tillögur“ (meirihluti kjörbréfanefndar, 25. nóvember 2021) bls. 26-27 

<https://www.althingi.is/media/uncategorized/Alit-kjbrnefndar-BA-og-flX.pdf> skoðað í apríl 2022. 
101 Stjórnarráð Íslands, „Sveitarstjórnarkosningar 14. maí 2022“ (Stjórnarráð Íslands, e.d.) 

<https://landskjor.is/landkjorstjorn/frettir-tilkynningar/tilkynning-um-urslit-kosninga-til-althingis-25.-september-2021-og-
uthlutun-thingsaeta>; Alþingi, „Úthlutun þingsæta á fundi landskjörstjórnar“ (Alþingi, 1. október 2021) 
<https://www.althingi.is/tilkynningar/uthlutun-thingsaeta-a-fundi-landskjorstjornar> skoðað í apríl 2022. 

102 Alþingi, „Álit og tillögur“ (meirihluti kjörbréfanefndar, 25. nóvember 2021) bls. 31 
<https://www.althingi.is/media/uncategorized/Alit-kjbrnefndar-BA-og-flX.pdf> skoðað í apríl 2022. 

með auðum seðlum. Breytingar höfðu orðið á atkvæðafjölda allra framboðslista frá því um 

morguninn.103 

Umboðsmenn fimm framboðslista í Suðurkjördæmi óskuðu eftir endurtalningu í 

kjördæminu og varð yfirkjörstjórn Suðurkjördæmis við því þrátt fyrir að hafa í fyrstu hafnað 

þeirri umleitan. Tvöföld endurtalning hinn 27. september skilaði nákvæmlega sömu niðurstöðu 

og yfirkjörstjórn hafði tilkynnt í lokatölum sínum daginn áður.104 

Landskjörstjórn úthlutaði þingsætum til frambjóðenda sem náðu kjöri og gaf út kjörbréf til 

þeirra auk jafnmargra varamanna á fundi sínum tæpri viku eftir kosningarnar, föstudaginn 1. 

október, tilkynnti um kosningarúrslit og birti lista með nöfnum þingmanna. Var það gert í 

samræmi við hlutverk landskjörstjórnar, sem kveðið var á um í XVI. og XVII. kafla laga um 

kosningar til Alþingis nr. 24/2000. Var niðurstaða landskjörstjórnar byggð á kosningaskýrslum 

yfirkjörstjórna kjördæma. Breytingar urðu á fimm jöfnunarsætum milli kjördæma frá þeim 

niðurstöðum sem höfðu verið birtar að morgni 26. september.105 

 

5.1 Kærur 
Að loknum kosningum bárust kjörbréfanefnd Alþingis sautján kærur vegna framkvæmdar 

þeirra. Sex þeirra voru frá frambjóðendum í kosningunum en aðrar voru frá kjósendum, fimm í 

Norðvesturkjördæmi og sex úr öðrum kjördæmum. Kærur frambjóðenda snerust um talningu 

og framkvæmd kosninganna í Norðvesturkjördæmi. Ýmist var farið fram á að kosningarnar yrðu 

úrskurðaðar ógildar eða að fyrri talning gilti og þær lokatölur sem tilkynnt var um kl. 7 að morgni 

sunnudagsins 26. september 2021.106 

Ýmislegt virðist hafa farið úrskeiðis í framkvæmd talningar og meðferð kjörgagna í 

Norðvesturkjördæmi eins og viðamikil úttekt kjörbréfanefndar Alþingis frá 25. nóvember 2021 

ber með sér. Meirihluti nefndarinnar lagði til að kosningarnar teldust gildar og kjörbréf aðal- og 

varamanna yrðu samþykkt. Þrátt fyrir að annmarkar hafi verið á framkvæmd kosninganna og 

 
103 Alþingi, „Álit og tillögur“ (meirihluti kjörbréfanefndar, 25. nóvember 2021) bls. 35 

<https://www.althingi.is/media/uncategorized/Alit-kjbrnefndar-BA-og-flX.pdf> skoðað í apríl 2022. 
104 Stjórnarráð Íslands, „Sveitarstjórnarkosningar 14. maí 2022“ (Stjórnarráð Íslands, e.d.) 

<https://landskjor.is/landkjorstjorn/frettir-tilkynningar/tilkynning-um-urslit-kosninga-til-althingis-25.-september-2021-og-
uthlutun-thingsaeta> skoðað í apríl 2022 

105 Alþingi, „Álit og tillögur“ (meirihluti kjörbréfanefndar, 25. nóvember 2021) bls. 39. 
<https://www.althingi.is/media/uncategorized/Alit-kjbrnefndar-BA-og-flX.pdf> skoðað í apríl 2022. 

106 Sama heimild, bls.19-20. 

vörslu kjörgagna hafa ekki komið fram vísbendingar um að það hafi haft afgerandi áhrif á úrslit 

kosninganna eða að vilji kjósenda næði fram að ganga í lýðræðislegum kosningum.107 Þrír 

nefndarmanna skiluðu séráliti þar sem annars vegar var lagt til að kosningarnar í 

Norðvesturkjördæmi yrðu ógiltar og að þar færi fram uppkosning108 og hins vegar að 

kosningarnar í heild sinni yrðu ógiltar og kosið að nýju á landsvísu.109 

Lögreglustjóranum á Vesturlandi bárust nokkrar kærur vegna mögulegra brota við talningu 

atkvæða og meðferð kjörgagna í Norðvesturkjördæmi110 á grundvelli 119. gr. laga um kosningar 

til Alþingis. Þar segir að kærum vegna brota á lögunum skuli beina til hlutaðeigandi 

lögreglustjóra, heyri þau ekki undir úrskurð sveitarstjórna, kjörstjórna eða Alþingis.111 Að lokinni 

rannsókn lögreglu var málið sent áfram til ákærusviðs lögreglustjórans og yfirkjörstjórninni allri 

sendar sektargerðir.112 Hinn 14. mars 2022 sendi lögreglustjórinn á Vesturlandi frá sér 

tilkynningu um að málið hefði verið fellt niður. Það sem fram hefði komið við rannsókn málsins 

væri ekki talið líklegt eða nægjanlegt til sakfellis.113 

 

5.2 Mat Alþingis á hæfi þingmanna 
Í samræmi við 46. gr. stjórnarskrárinnar ber Alþingi sjálfu að úrskurða um hæfi þingmanna en 

hún hljóðar svo: 

Alþingi sker sjálft úr, hvort þingmenn þess séu löglega kosnir, svo og úr því, hvort 

þingmaður hafi misst kjörgengi., það er hvort þeir séu löglega kosnir og einnig hvort 

þingmaður hafi misst kjörgengi.114 

 
107 Alþingi, „Álit og tillögur“ (meirihluti kjörbréfanefndar, 25. nóvember 2021) bls. 39. 

<https://www.althingi.is/media/uncategorized/Alit-kjbrnefndar-BA-og-flX.pdf> skoðað í apríl 2022. 
108 Alþingi, „Álit og tillögur“ (Þórunn Sveinbjarnardóttir, 25. nóvember 2021) < 

https://www.althingi.is/media/uncategorized/Lokaskjal_Alit_kjorbrefanefndar_ThS_-25112021.pdf>; „Álit og tillögur“ 
(Svandís Svavarsdóttir, 25. nóvember 2021) < 
https://www.althingi.is/media/uncategorized/Lokaskjal_Alit_kjorbrefanefndar_SSv_25112021.pdf> skoðað í apríl 2022. 

109 Alþingi, „Álit og tillögur“ (Björn Leví Gunnarsson, 25. nóvember 2021) bls. 39. < 
https://www.althingi.is/media/uncategorized/upps-Alit_BLG_drog_yfirfarid_lokaskjal_yfirlesidXx.pdf> skoðað í apríl 2022. 

110 Oddur Þórðarson, „Karl Gauti búinn að kæra til lögreglu“ mbl.is (Reykjavík, 28. september 2021) 
<https://www.mbl.is/frettir/kosning/2021/09/28/karl_gauti_buinn_ad_kaera_til_logreglu/>; Oddur Þórðarson, „Jón Þór 
kærir talninguna til lögreglu“ mbl.is (Reykjavík, 24. nóvember 2021) 
<https://www.mbl.is/frettir/kosning/2021/11/24/jon_thor_kaerir_talninguna_til_logreglu/> skoðað í apríl 2022. 

111 Lög um kosningar til Alþingis, nr . 24/2000, 119. gr. 
112 Freyr Gígja Gunnarsson, „Yfirkjörstjórn boðið að ljúka talningarmálinu með sekt“ ruv.is (Reykjavík, 20. október 2021) 

<https://www.ruv.is/frett/2021/10/20/yfirkjorstjorn-bodid-ad-ljuka-talningarmalinu-med-sekt> skoðað í apríl 2022. 
113 „Niðurfelling kosningamáls“ (Lögreglan, 14. mars 2022) <https://www.logreglan.is/nidurfelling-kosningamals/> skoðað 24. 

apríl 2022. 
114 Stjórnarskrá lýðveldisins Íslands nr. 33/1944, 46. gr. 

Ákvæði 46. gr. hefur verið túlkað þannig að Alþingi hafi endanlegt úrskurðarvald um hæfi 

kjörinna fulltrúa og þeirri ákvörðun verði ekki áfrýjað. Þingið hafi einnig úrskurðarvald um önnur 

atriði varðandi alþingiskosningar, það er varðandi lögmæti framboðs, kosningarundirbúning, 

kosningarathöfnina sjálfa, ágreiningsseðla og annað sem tengist framkvæmd kosninga. Einnig 

er sambærilegt ákvæði í 36. gr. laga um kosningar til Alþingis.115 Í 120. gr. og 121. gr. sömu laga 

er fjallað um úrskurð Alþingis á gildi kosninga, þar sem nánar er kveðið á um málsmeðferð og 

rannsókn kjörbréfa berist Alþingi kæra varðandi nýkjörinn þingmann. Ef sú réttarþróun sem 

orðið hefur frá því að ákvæði 46. gr. stjórnarskrárinnar voru sett er höfð í huga, gæti verið að 

dómstólar teldu sig hafa úrskurðarvald og til þess bæra að endurskoða úrskurð Alþingis. Aukin 

áhersla hefur á umliðnum árum og áratugum verið á sjálfstæði dómstóla og viðurkennt að þeir 

hafi eftirlitshlutverk með Alþingi. Með breytingum á stjórnarskránni árið 1995 var í 1. mgr. 70. 

gr. bætt við klásúlu um rétt manna til að fá úrlausn mála er varða réttindi og skyldur fyrir 

óhlutdrægum og óháðum dómstóli, með lögum nr. 97/1995. Má telja að dómstólar gætu litið 

svo á að skýrir hagsmunir væru fyrir frambjóðendur að fá úrlausn um missi kjörgengis eða skort 

á því fyrir dómstólum. Í því séu fólgin persónuleg og mikilvæg réttindi. Dómstóll myndi þó 

fremur fella úrskurð Alþingis úr gildi en ekki taka nýja ákvörðun, teldi hann ákvörðun Alþingis 

ólögmæta.116 

Nefnd Evrópuráðsins um lýðræði með lögum, sem almennt er kölluð Feneyjanefndin og er 

Evrópuráðinu til ráðgjafar um stjórnskipunarmál,117 hefur bent á mikilvægi þess að óháðir aðilar 

úrskurði um gildi kosninga.118 Samkvæmt lögum og íslenskri stjórnskipun fer Alþingi sjálft með 

úrskurðarvald varðandi lögmæti kosninga og kjör einstakra þingmanna. Hefur það verið talið 

samræmast þrískiptingu ríkisvalds og hvorki handhöfum dómsvalds né framkvæmdarvalds er 

heimilt að hafa áhrif á samsetningu þingsins, beint eða óbeint. Vangaveltur hafa verið uppi um 

hvort aðrir en þingmenn, sem hafa verið kjörnir í lýðræðislegum kosningum, hafi lýðræðislegra 

umboð til að ákvarða um álitamál varðandi gildi kosninga.119 

 
115 Björg Thorarensen, Stjórnskipunarréttur: undirstöður og handhafar ríkisvalds. (Bókaútgáfan Codex 2015) 288. 
116 Sama heimild, bls. 274. 
117 Evrópuvefur, „Feneyjanefndin“ (Evrópuvefurinn 13.2.2013) <http://evropuvefur.is/svar.php?id=64350> skoðað 24.4.2022. 
118 European Commission for Democracy through Law (Venice Commission): „Code of good practice in electoral matters“ bls. 11 

<https://www.venice.coe.int/webforms/documents/default.aspx?pdffile=CDL-AD(2002)023rev2-cor-e> skoðað 20. apríl 
2022. 

119 Davíð Þór Björgvinsson, „Réttur til frjálsra kosninga“ (Juris Prudentia, 3. október 2021) 
<https://uni.hi.is/davidth/2021/10/03/rettur-til-frjalsra-kosninga/> skoðað 24. apríl 2022. 

Nýlega reyndi á mál fyrir Mannréttindadómstól Evrópu varðandi ákvæði í belgísku 

stjórnarskránni sem svipar til 46. gr. stjórnarskrárinnar. Niðurstaða í dómi yfirdeildar í máli nr. 

310/15 Mugemangango gegn Belgíu, var að 3. gr. 1. viðauka við Mannréttindasáttmála Evrópu 

um frjálsar kosningar auk 13. gr. um réttinn til raunhæfs úrræðis hefðu verið brotin.120 

Mugemangango var frambjóðandi í kosningum til vallónska þingsins og óskaði eftir 

endurtalningu vegna fárra atkvæða sem vantaði upp á að flokkur hans næði einum þingmanni 

til viðbótar og hann þar með þingsæti. Kjörbréfanefnd þingsins tók undir sjónarmið 

Mugemangango og taldi að telja skyldi aftur vegna ágalla við framkvæmd kosninganna, en 

þingið sjálft hafnaði. Var málinu vísað til Mannréttindadómstóls Evrópu því að í Belgíu, líkt og í 

nokkrum öðrum ríkjum innan Evrópuráðsins auk Íslands, ákvarða þingmenn sjálfir kjörgengi 

sitt.121 Dómurinn byggði á þrennu í niðurstöðum sínum, að kröfur um óhlutdrægni hefðu ekki 

verið uppfylltar, að vald þingsins sem úrlausnaraðila væri ekki skýrt, því landslög mæltu ekki 

fyrir um skilyrði þess að endurtalning færi fram eða kosningar yrðu ógiltar. Að lokum að 

málsmeðferðarreglur hefði skort og að það væri á forræði kjörbréfanefndar og þingsins að 

ákvarða hvernig þeim skyldi háttað.122 

Að minnsta kosti ein kæra til Mannréttindadómstóls Evrópu vegna alþingiskosninganna sl. 

haust mun vera í undirbúningi, fyrir hönd tveggja frambjóðenda, og einn til viðbótar hefur ekki 

tekið ákvörðun um kæru þegar þetta er skrifað.123 Því er ekki enn ljóst hvort dómstóllinn taki 

mál vegna alþingiskosninganna 2021 fyrir og meti að allra leiða til leiðréttinga hafi verið leitað 

hérlendis eins og kveðið er á um í 1. mgr. 35. gr. Mannréttindasáttmála Evrópu, sem lögfestur 

var hér á landi með lögum nr. 62/1994. En fari svo mun úrskurður dómstólsins í öllu falli hvorki 

leiða til ógildingar kosninganna að hluta eða í heild heldur fremur skera úr um hvort réttindi 

kærenda hafi verið brotin við framkvæmd kosninganna og með því hafi skapast grundvöllur fyrir 

kröfur um skaðabætur.124 

 
120 Mugemangango gegn Belgíu , nr. 310/15 (10. Júlí 2020) mgr. 42 <https://hudoc.echr.coe.int/fre#{%22itemid%22:[%22001-

203885%22]}> skoðað í apríl 2022. 
121 Sama heimild. 
122 Valgerður Sólnes, „Niðurstaða Alþingis um gildi alþingiskosninga 2021: Hvað gerist nú?“ (2021) Úlfljótur 

<https://ulfljotur.com/2021/11/29/nidurstada-althingis-um-gildi-althingiskosninga-2021-hvad-gerist-nu/> skoðað 21. apríl 
2022. 

123 „Guðmundur og Magnús kæra þingkosningarnar“ frettabladid.is (Reykjavík, 19. mars 2022) 
https://www.frettabladid.is/frettir/gudmundur-og-magnus-kaera-thingkosningarnar/ skoðað í apríl 2022. 

124 Davíð Þór Björgvinsson, „Réttur til frjálsra kosninga“ (Juris Prudentia, 3. október 2021) 
<https://uni.hi.is/davidth/2021/10/03/rettur-til-frjalsra-kosninga/> skoðað 24. apríl 2022. 

5.3 Gildistaka kosningalaga nr. 112/2021 
Vegna þess hve naumur tími var til stefnu frá setningu kosningalaganna, fram að kosningum í 

september, hefði verið vandkvæðum bundið að undirbúa þær nægilega vel og innleiða 

breytingar sem lögin fólu í sér. Því var ákveðið að lög um kosningar til Alþingis giltu um þær en 

gildistöku nýju laganna skyldi frestað fram yfir kosningarnar, til 1. janúar 2022. 

Það sem helst fór úrskeiðis við framkvæmd kosninga í Norðvesturkjördæmi var talning 

atkvæða, að viðvera umboðsmanna framboða væri tryggð og vörslu kjörgagna var ábótavant, 

þ.e. eftir að talningu lauk að morgni 26. september þar til ákveðið var að endurskoða atkvæði 

greidd C-lista um hádegi. Það leiddi að lokum til endurtalningar allra atkvæða síðdegis sama 

dag. 

Fram kom í greinargerð undirbúningsnefndar fyrir rannsókn kjörbréfa frá 23. nóvember 

2021 að flokkun og talning atkvæða hefði hafist fljótlega eftir að starfsmenn talningar mættu 

til starfa.125 Samkvæmt 3. mgr. 99. gr. laga um kosningar til Alþingis var heimilt að „hefja flokkun 

atkvæða og undirbúa talningu þeirra fyrir luktum dyrum áður en kjörfundi lýkur“. Í 

kosningalögunum er orðalagið skýrara, í 1. mgr. 99. gr. stendur: „Talning atkvæða hefst svo 

fljótt sem verða má að loknum kjörfundi“ og ýtarlegri fyrirmæli er að finna í seinni málsgreinum. 

Nýlega var sett reglugerð, nr. 431/2022, um talningu atkvæða,  meðal annars á grundvelli 4. 

mgr. 99. gr. kosningalaganna. 

Sömu reglur um hvenær megi hefja talningu atkvæða var að finna í ákvæðum beggja 

laganna og því hefði ekki átt að breyta neinu þótt nýju lögin hefðu gilt um alþingiskosningarnar 

í september. Talningu mátti ekki hefja fyrr en að kjörfundi loknum. Orðalag kosningalaganna er 

þó nákvæmara og hefur verið skýrt enn betur með setningu reglugerðar nr. 431/2022. 

Umboðsmenn framboða hafa víðtæku hlutverki að gegna við framkvæmd kosninga og eru 

sambærileg ákvæði í kosningalögunum og giltu í lögum um kosningar til Alþingis. Ákvæði 

kosningalaganna eru þó ívið ítarlegri en um umboðsmenn er fjallað í X. kafla, 53. – 61. gr., auk 

þess sem þeirra er getið víðar í lögunum. Með 5. mgr. 53. gr. er lögfest heimild umboðsmanna 

 
125 Alþingi, „Greinargerð“ (undirbúningsnefnd fyrir rannsókn kjörbréfa, 23. nóvember 2021) < 

https://www.althingi.is/altext/erindi/152/152-183.pdf> skoðað í apríl 2022. 

til að hafa aðstoðarmenn við eftirlit með framkvæmd kosninga. Hefur það verið viðurkennt í 

framkvæmd en ekki lögfest fyrr en nú. Skal yfirkjörstjórn útbúa skilríki eftir fyrirmælum 

landskjörstjórnar, fyrir aðstoðarmenn líkt og umboðsmenn, sbr. 4. mgr. 53. gr. Ákvæði laga um 

kosningar til Alþingis, sem sérstaklega beindust að umboðsmönnum, var að finna í IX. kafla, í 

39. og 40. gr. Við framkvæmd kosninganna í Norðvesturkjördæmi varð misbrestur á ýmsu 

varðandi rétt umboðsmanna. Upplýsingagjöf til þeirra af hálfu yfirkjörstjórnar var takmörkuð 

og fengu þeir hvorki upplýsingar um skipulag yfirkjörstjórnar á framkvæmd kosninganna og 

framgangi talningar né hvers var ætlast til af þeim. Þegar yfirkjörstjórn ákvarðar um framkvæmd 

kosninga er gert ráð fyrir að umboðsmenn séu viðstaddir og geti komið að andmælum sé þess 

þörf. Það stuðlar að því að vilji kjósenda í frjálsum og lýðræðislegum kosningum komi fram.126 

Hvað varðar vörslu kjörgagna á talningarstað á meðan hlé var gert á fundi yfirkjörstjórnar 

Norðvesturkjördæmis, milli kl. 7.35 og 13.00 sunnudaginn 26. september 2021, voru ekki 

sérstök fyrirmæli í ákvæðum laga um kosningar til Alþingis um varðveislu kjörgagna geri 

yfirkjörstjórn hlé á störfum sínum.127 Nokkur ákvæði þeirra laga fjölluðu um innsigli og í 2. mgr. 

104. gr. var tiltekið að þegar talningu sé lokið skuli yfirkjörstjórn „setja alla notaða kjörseðla 

undir innsigli“, gildum og ógildum seðlum skuli haldið aðskildum og geyma þá þar til Alþingi hafi 

úrskurðað um gildi kosninganna, sbr. 120. gr. laga um kosningar til Alþingis.128 Ekki er 

sérstaklega tekið fram í kosningalögunum hvað skuli gera við kjörgögn geri yfirkjörstjórn hlé á 

fundi sínum, en í reglum Landskjörstjórnar um gerðabækur kjörstjórna og innsigli við kosningar, 

nr. 422/2022, sem dómsmálaráðherra samþykkti og voru birtar í B-deild Stjórnartíðinda 8. apríl 

2022, eru meðal annars ítarlegar leiðbeiningar um skyldu kjörstjórna til að innsigla.129 

Ákvörðun lögreglustjórans á Vesturlandi frá 14. mars 2022, um að fella niður mál varðandi 

ætluð brot á 104. gr. laga um kosningar til Alþingis, var byggð á því að ekki væru skýr ákvæði í 

kosningalögunum um að innsigla bæri kjörgögn að lokinni talningu. Þó að slík ákvæði hefðu 

verið í lögunum bæri, skv. 1. mgr. 2. gr. almennra hegningarlaga nr. 19/1940, að dæma eftir 

 
126 Alþingi, „Greinargerð“ (undirbúningsnefnd fyrir rannsókn kjörbréfa, 23. nóvember 2021) bls. 85-86 < 

https://www.althingi.is/altext/erindi/152/152-183.pdf> skoðað í apríl 2022. 
127 Sama heimild, bls. 52-53. 
128 Sama heimild, bls. 52. 
129 Reglur nr. 422/2022 um gerðabækur kjörstjórna og innsigli við kosningar. 

nýrri lögum hefði refsilöggjöf breyst eftir að verknaður var framinn.130 Málið hefði hugsanlega 

farið á annan veg ef reglur, nr. 422/2022, um gerðabækur kjörstjórna og innsigli við kosningar 

hefðu verið birtar en 9. mgr. 11. gr. hljóðar svo: 

Sé hlé gert á fundi yfirkjörstjórnar eða fundi hennar frestað á meðan talning stendur yfir 

skal innsigla notaða og ónotaða kjörseðla ásamt öðrum kjörgögnum svo sem í innsigluðu 

íláti eða fyrir luktum dyrum sem skulu innsiglaðar.131 

 

 

    

 

 

 
130 „Niðurfelling kosningamáls“ (Lögreglan, 14. mars 2022) <https://www.logreglan.is/nidurfelling-kosningamals/> skoðað 24. 

apríl 2022. 
131 Reglur nr. 422/2022 um gerðabækur kjörstjórna og innsigli við kosningar. 

6 Samantekt og niðurstöður 
Hér að framan hefur verið stiklað á stóru um þróun löggjafar á sviði kosningamála á Íslandi, frá 

tilskipun Kristjáns VIII Danakonungs frá 8. mars 1843 „um skiptun sérlegrar ráðgefandi 

samkomu fyrir Ísland, er skyldi nefnast Alþingi“132 til hinna nýju kosningalaga, nr. 112/2021. 

Undanfari þess að ráðist var í gerð nýrra heildarlaga um kosningar voru ábendingar ýmissa 

aðila, sem komu að framkvæmd kosninga, um að þörf væri á breytingum á lögum um kosningar. 

Kjörbréfanefnd Alþingis og landskjörstjórn bentu á að þörf væri á að endurskoða lög um 

alþingiskosningar og landskjörstjórn lagði fram tillögu um gerð heildarlöggjafar um kosningar. 

ÖSE beindi einnig tilmælum til stjórnvalda um breytingar á löggjöfinni. Allt miðaði að því að gera 

framkvæmd kosninga skilvirkari og samræmdari, draga úr réttaróvissu og tryggja gagnsæi og 

einsleitni í framkvæmd. 

Með því að sameina regluverk varðandi allar almennar kosningar í einn lagabálk er það 

einfaldað til muna. Nú er gildandi reglur um kosningar að finna í einum nútímalegum lögum í 

stað fernra, sem eykur skýrleika, fækkar lagagreinum og tryggir réttindi kjósenda betur en áður. 

Margvísleg nýmæli felast í kosningalögunum, Landskjörstjórn er falið viðameira hlutverk en 

áður og er nú orðin að sjálfstæðri stofnun, sem ber ábyrgð á samræmingu, yfirstjórn og 

framkvæmd kosningamála. Stofnuninni er ætlað fræðslu- og leiðbeiningarhlutverk og með því 

að gera umsýslu kosningamála að viðvarandi verkefni gefst einnig færi á að viðhalda 

stofnanaminni. Meiri festa og stöðugleiki skapast í starfsemi sem er rekin á ársgrundvelli en er 

ekki einungis tímabundið verkefni í nokkra mánuði í kringum kosningar. Með skipan sérstakrar 

úrskurðarnefndar kosningamála er einum aðila nú í fyrsta sinn falið að skera úr um 

ágreiningsefni vegna framkvæmdar kosninga. Ýmsum tímasetningum varðandi kosningar hefur 

verið breytt, kjördagur vegna sveitarstjórnar- og forsetakosninga var færður fram og 

 
132 Alþingi, „Fylgiskjöl með skýrslu vinnuhóps 2016“ <https://www.althingi.is/pdf//kosningalog_frumvarp_og_fylgiskjol.pdf> 

fylgiskjal 12, bls. 147. Í öðrum heimildum nefnt „stiptun“ sbr. „tilskipun um stiptun sérlegrar ráðgefandi samkomu fyrir 
Ísland, er á að nefnast Alþíng“ < https://www.althingi.is/altext/116/O3/r08133320.sgml> 

atkvæðagreiðsla utan kjörfundar færð nær kjördegi. Er það mikil réttarbót fyrir kjósendur að 

atkvæðagreiðsla hefjist ekki fyrr en öll framboð eru komin fram. 

Nokkrar breytingar urðu á kosningarétti og kjörgengi. Einstaklingar sem flytja af landi brott 

halda nú kosningarétti sínum við alþingiskosningar, forsetakjör og þjóðaratkvæðagreiðslur í 

sextán ár frá flutningi og er heimilt að óska eftir áframhaldandi skráningu á kjörskrá til fjögurra 

ára í senn. Erlendir ríkisborgarar, aðrir en norrænir, með lögheimili á Íslandi öðlast nú 

kosningarétt og kjörgengi í sveitarstjórnarkosningum eftir þriggja ára búsetu í stað fimm ára 

áður. Eftir breytingarnar gilda sömu reglur um norræna ríkisborgara og Íslendinga og njóta þeir 

nú kosningaréttar og kjörgengis frá þeim degi sem lögheimilisskráning í sveitarfélagi tekur gildi. 

Erlendum ríkisborgurum, sem njóta kosningaréttar í kosningunum 14. maí, hefur fjölgað til 

muna frá síðustu sveitarstjórnarkosningum. Fróðlegt verður að skoða hvort það leiði til þess að 

fleiri nýti sér kosningarétt sinn til að hafa áhrif á samfélagið sem þeir búa í. 

Breyttar reglur um hæfi kjörstjórnarmanna hafa verið mikið til umræðu á síðustu vikum, en 

hæfisskilyrði voru hert til muna í nýju lögunum, frá því sem verið hafði. Hefur það valdið 

vandræðum á nokkrum stöðum og verður að teljast líklegt að kallað verði eftir breytingum. 

Telur höfundur næsta víst að tilmælum um endurskoðun ákvæða um hæfi kjörstjórnarmanna 

verði beint til Alþingis á næstunni. Meðal annars hefur  komið fram í máli fulltrúa Sambands 

íslenskra sveitarfélaga að hann telji líklegt að farið verði fram á endurskoðun þessara reglna, 

sem hafa valdið úlfaþyt meðal aðildarfélaga. 

Þá voru gerðar mikilvægar breytingar voru gerðar á rétti kjósenda til að njóta aðstoðar við 

kosningar. En nú er ekki lengur skilyrði að kjósandi glími við sjónleysi eða að hönd sé ónothæf 

heldur geta ástæðurnar verið ýmsar og óþarft að gefa þær upp þegar óskað er eftir aðstoð. Sú 

réttarbót sem felst í ákvæðum laganna og reglugerðar nr. 432/2022 um nánast skilyrðislausa 

heimild til að njóta aðstoðar við þau grundvallarmannréttindi í lýðræðislegu samfélagi að nýta 

kosningaréttinn er bæði tímabær og sanngjörn. 

Vegna þess hve skammt var til kosninga frá því að frumvarp til kosningalaga var afgreitt sem 

lög frá Alþingi var gildistöku þeirra frestað til 1. janúar 2022. Því giltu lög um kosningar til 

Alþingis, nr. 24/2000, um alþingiskosningarnar 25. september 2021. Að loknum kosningum kom 

í ljós að ýmsir vankantar höfðu verið á málsmeðferð yfirkjörstjórnar í Norðvesturkjördæmi eins 

og rakið hefur verið stuttlega hér að framan. Þar sem tímaflakk er ekki, a.m.k. enn sem komið 

er, raunhæfur möguleiki til að endurtaka leikinn er engin leið að segja til um hvort það hefði 

skipt máli að kjósa eftir nýju lögunum. Það verður þó að gera ráð fyrir að breytt og bætt 

regluverk dragi úr líkum á að eitthvað í líkingu við það sem hefur verið kallað „talningaklúðrið í 

Norðvesturkjördæmi“ endurtaki sig. 

Hugsanlegt er að þeir sem lýst hafa óánægju með framkvæmd kosninganna í 

Norðvesturkjördæmi sl. haust kæri íslensk stjórnvöld til Mannréttindadómstóls Evrópu vegna 

brota á ákvæðum Mannréttindasáttmálans. Tveir frambjóðendur til kosninganna hafa í það 

minnsta íhugað að leggja fram kæru. En 3. gr. 1. viðauka við sáttmálann kveður á um frjálsar 

kosningar og 13. gr. fjallar um að einstaklingar skuli njóta raunhæfra úrræða til að leita réttar 

síns fyrir óháðum aðila.  Áhugavert verður að fylgjast með þróun mála og einnig hvort 

dómstóllinn muni taka fyrir kærumál sem honum kunna að berast og þá hver áhrif fyrri dómur, 

í máli Mugemangango gegn Belgíu, hefði á þann úrskurð. Það er þó áfram Alþingis að úrskurða 

um kjör þingmanna þar sem það er bundið í stjórnarskrá og hafa nýju kosningalögin engin áhrif 

á þá framkvæmd. Til þess þyrfti að gera breytingar á stjórnarskránni. 

Það er mat höfundar að einfaldari og skýrari umgjörð um kosningar sé mikil réttarbót frá 

því sem áður var. Að markmið um einföldun og nýmæli, sem lagt var upp með, hafi að mörgu 

leyti náðst. Með setningu reglugerða og reglna, sem útfæra nánar lagatæknileg atriði, er einnig 

dregið úr líkum á að mannval hverrar kjörstjórnar ráði verklagi við framkvæmd kosninga og því 

að mistök eigi sér stað eða óvissa ríki um lögmæti kosninga. Með þessari lagasetningu er einnig 

komið til móts við ábendingar og ákall um úrbætur sem um árabil hefur verið beint til 

stjórnvalda að ráðast í.  

Heildarendurskoðun kosningalaga og sameining fjögurra lagabálka í einn er mjög 

umfangsmikið verk. Má því gera ráð fyrir að einhverja vankanta þurfi að sníða af og gera 

breytingar. Nú þegar hafa verið gerðar þrjár smávægilegar breytingar á lögunum og má búast 

við að þegar reynt hefur á lögin við sveitarstjórnarkosningarnar 14. maí komi í ljós einhverjir 

ágallar sem þurfi að bæta úr. Má telja líklegt að Landskjörstjórn, í samræmi við hlutverk sitt um 

að stuðla að framþróun kosningaframkvæmdar og kosningarannsókna, taki saman upplýsingar 

um reynslu kjörstjórna af beitingu nýju laganna við framkvæmd kosninganna og leggi til 

úrbætur, sé þess þörf. 

Að lokinni þessari umfjöllun um núgildandi kosningalög, sem hófst með vangaveltum um 

rétt kjósenda til að velja sér aðstoðarmann við atkvæðagreiðslu, hafa vaknað enn fleiri 

spurningar. Ljóst er að þessi stutta úttekt nær ekki yfir allt sem þau fela í sér. 

„Niðurfelling kosningamáls“ (Lögreglan, 14. mars 2022) 

<https://www.logreglan.is/nidurfelling-kosningamals/> skoðað 24. apríl 2022 

Oddur Þórðarson, „Jón Þór kærir talninguna til lögreglu“ mbl.is (Reykjavík, 24. nóvember 

2021) < 

https://www.mbl.is/frettir/kosning/2021/11/24/jon_thor_kaerir_talninguna_til_logreglu

/> skoðað 24. apríl 2022 

Oddur Þórðarson, „Karl Gauti búinn að kæra til lögreglu“ mbl.is (Reykjavík, 29. september 

2021) 

<https://www.mbl.is/frettir/kosning/2021/09/28/karl_gauti_buinn_ad_kaera_til_logregl

u/> skoðað 24. apríl 2022 

Pétur Magnússon, „Skipta út kjörstjórnarmönnum vegna nýrra kosningalaga“ ruv.is (Reykjavík, 

12. apríl 2022) <https://www.ruv.is/frett/2022/04/12/skipta-ut-kjorstjornamonnum-

vegna-nyrra-kosningalaga> skoðað í apríl 2022 

Ritstjórn, „Guðmundur og Magnús kæra þingkosningarnar“ frettabladid.is (Reykjavík, 19. mars 

2022) < https://www.frettabladid.is/frettir/gudmundur-og-magnus-kaera-

thingkosningarnar/> skoðað 24. apríl 2022 

Samband íslenskra sveitarfélaga, „Saga sveitarstjórnarlaga“ (Samband íslenskra sveitarfélaga, 

2020) <https://www.samband.is/verkefnin/stjornsysla/sveitarstjornarlog/saga-

sveitarstjornarlaga/> Skoðað í mars 2022 

Samband íslenskra sveitarfélaga, „Upplýsingafundur landskjörstjórnar, dómsmálarn og 

sambands sveitarfélaga 31. mars 2022“ < https://www.samband.is/verkefnin/lydraedi-

mannrettindi/sveitarstjornarkosningar/> skoðað í apríl 2022 

Stjórnarráð Íslands, “Kosið í september á næsta ári“  (Stjórnarráð Íslands, 24. júlí 2020)  

<https://www.stjornarradid.is/efst-a-baugi/frettir/stok-frett/2020/07/24/Kosid-i-

september-a-naesta-ari/> skoðað í apríl 2022 

Stjórnarráð Íslands, „Sveitarstjórnarkosningar verða haldnar 14. maí 2022“ (Stjórnarráð 

Íslands, 18. mars 2022) 

<https://www.stjornarradid.is/verkefni/kosningar/sveitarstjornarkosningar-

2022/frettir/frett-sveit.-2022/2022/03/18/Sveitarstjornarkosningar-verda-haldnar-14.-

mai-2022/> skoðað í apríl 2022 

„Tilskipun um sveitarstjórn á Íslandi nr. 49/1872“ (Héraðsskjalasafn Kópavogs, e.d.) < 

https://heradsskjalasafn.kopavogur.is/asset/1902/1872_binder3.pdf > skoðað í febrúar 

2022 

Þjóðskrá Íslands, „Talnaefni vegna kosninga“ (Þjóðskrá, e.d.) 

<https://www.skra.is/gogn/talnaefni/kosningar/> skoðað í apríl 2022 


